
ҮЙДЕ
БОЛЫҢЫЗ!

bS
Нұрсұлтан НАЗАРБАЕВ,
Қазақстан 
Республикасының 
Тұңғыш Президенті – 
Елбасы

Тәуелсіздік жылдары ел 
өмі рінің ең қиын да күр делі 
кезеңдерінде мен кез келген 
мәселені қадірменді отан
дастарыммен бірге бүк песіз, 
ашық талқыға салып, туған 
халқыммен үнемі ой бөлісіп 
келемін. Бүгінгідей бүкіл 
әлем алаң күй кешіп, ұлт 
саулығы сынға түскен қазіргі 
сәтте де баршаны сабырға, 
байсалдылыққа шақырып, 
тағы да жұртыма ақ тілеулі 
сөзімді арнағалы отырмын.

Тұтқиылдан келген жаман 
індет – коронавирус дерті 
бар ша адамзатқа қауіпқатер 
төндіруде. Қазірдің өзінде дү
ние жүзі бойынша 1,4 мил
лионнан астам жан осы сыр
қатқа шалдығып, ондаған мың 
адамның өмірі қиылды. Сон
дықтан әлем мемлекеттері 
қатерлі дертке бірлесе дауа 
іздеп, бүгінгі заманның бар 
күшқуатын, ақылойы мен 
ғылымбілімінің жетістігін ор
тақ мақсат жолына бірлесе 
жұ  мылдырып, ынтымақтаса 
әрекет етуде.

Қазақстан қауіпті дерттің 
алдын алуға әлем елдерінің ең 
алғашқыларының бірі болып 
кірісті. Тиісті сақтандыру 
ша ралары жасалды. Мем ле
кет  тік органдар арнаулы да
йындықтан өткізілді. Өзге 
елдерде вирус қалай пайда бо
лып, пандемия қалай өрбіп, 
өршігені бақыланды. Соның 
нәтижесінде індеттің етек 
алып кетуіне мүмкіндігінше 
жол берілмей, ахуал күн сайын 
тұрақты назарда ұсталып отыр. 
Жағдайды оңалту үшін көп 
жұмыс істелді, әлі де талай 
шаруа атқарылатын болады.  
Игі мақсаттағы ісшаралардың 
бәріне жержерлерде бүкіл 
халық болып қолдау көрсет
кені міз жөн.

Тәуелсіздіктің ең алғашқы 

күн дерінен бастап мен ұлы 
Абай атамыздың «Кімге 
достығың болса, достық 
достық шақырады» деген 
дана қағидасын басшылыққа 
алып, әлемнің барлық мемле
кетімен арадағы келісім мен 
достыққа, өзара сенім мен ық
палдастыққа негізделген сая
сат ұстандым. Егемендіктің 
бастапқы жылдарында ірге лес 
елдердің бәрімен тату қарым
қатынас орнатып, шекара 
мәселесін түбегейлі шеш кен
нен кейін түрлі деңгейдегі ын
тымақтастық ұйым дарын құ
руға бастамашы болға ным ның 
басты себебі де сол еді.

Еуразия экономикалық 
ода ғын, Шанхай ынтымақ
тас тық ұйымын, Азиядағы 
өзара ықпалдастық және сенім 
шаралары жөніндегі кеңесті 
құрып, Еуропадағы қауіпсіздік 
және ынтымақтастық ұйы мы
ның тарихи саммитін, Астана 
экономикалық форумы мен 
бүкіләлемдік ЭКСПО көрмесін 
өткізу шараларының бәрі – 
Қазақстан мен дүние жүзі 
мемле кет тері арасындағы өзара 
достық пен сенімге негізделген 
байланысты, экономикалық 
ынтымақтастықты ны ғайту 
үшін жасалды. Өмірдің өзі, 
дәл бүгінгі қалыптасқан 
жағдай біз ұстанған бірігу 
мен бірлесуге негізделген 
саясаттың бірден-бір дұрыс 
жол екендігіне көзімізді 
жеткізіп отыр.

Жаһан жұртшылығын 
әбігерге салған пандемия бүкіл 
әлемде жаңа экономикалық 
дағдарыс туғызды. Алып кәсіп
орындардың жұмысы тоқтады, 
көлік атаулының қозға лысы 
шектелді. Мұнайдың ба ға
сы құл дырады. Ел мен ел ара
сындағы шека ралар жа бы лып, 
алысберіс ты йыл ды. Мұның 
бәрі бұрынсоң ды бол маған 
аса ауқымды рецес сияға әкеліп 
соқтырып, жұ мыс сыздықты 
көбейтіп отыр.

Біздің Отанымыз Қазақстан 
– қазба байлықтарға, оның 
ішінде мұнайға бай ел. Мен 

«Бізде мұнай мен газ бар 
екен деп үнемі соған тәуелді 
болған дұрыс емес» деп 
талай мәрте айтқанмын. Сон
дықтан егемендік жыл дары 
біз ел экономикасын әртарап
тандырумен болдық. Осы 
мақ сатты жүзеге асыру үшін 
«Қазақстан2050» страте

гия сын жасап, «Үдемелі ин
дустриялықинновациялық 
даму» бағдарламасы аясында 
1000нан астам жаңа кә
сіпорын аштық. Соның ар
қасында әлемдік бәсекеге қа
білетті өнімдер шығарылып, 
елімізге жаңа технологиялар 
келді. Бұл еліміздің үшінші 

технологиялық жаңғыруына 
жол ашты.

Ел аумағында бұрынсоңды 
болмаған теміржол, автокөлік 
жолдары салынды.

Жүйелі жүргізілген рефор
малар нәтижесінде ауыл 
шаруа шылығы да айтарлықтай 
дамып, Қазақстан өзін ет, 

сүт және тағы басқа да азық
түлік өнімдерімен емінеркін 
қамтамасыз етіп қана қоймай, 
әлемдегі астық экспорттаушы 
алғашқы алты мемлекеттің 
қатарына қосылды.

Болашақ үшін, алда күтіп 
тұрған осындай алмағайып 
замандар сынағын еркін еңсеру 
үшін көп қаржықаражат са
лып, зор жауапкершілікпен ат
қарылған бұл реформалардың 
дұрыс болғанын өмірдің өзі 
дәлелдеді.

Біздің Ата заңымыздың 
бірінші бабында «Қазақстан 
Респуб лика сының ең қымбат 
қазынасы – адам және оның 
өмірі» деп нақты жазылған. 
Сондықтан елімізде денсаулық 
сақтау саласын дамытуға 
айрықша көңіл бөлінді. 
«Саламатты Қазақстан» бағ
дарламасын қабылдап, барлық 
өңірде бұрын болмаған 
жүздеген заманауи аурухана 
мен емхана салдық. Елордада 
әлемдік деңгейдегі ең озық 
техникалармен жарақ талған 
аса ірі ғылымимедици на лық 
орталықтар ашып, оның ма
мандарын әлемнің ең дамыған 
елдерінде тәжірибеден өт
кіздік және «Болашақ» бағ
дарламасы ая сын да оқыт тық. 
Осылай алдын ала қам данудың 
нәтижесінде ұлт ден саулығына 
қатер төндірген бүгінгідей 
қиыншылық за ман да жұқпалы 
дерттің дәл диаг ностикасын 
жасау, оның алдын алу, науқасты 
емдеу сияқты тиісті шараларды 
біздің дәрігерлеріміз жоғары 
кәсіби деңгейде атқаруда.

Әрине қалыптасып отырған 
жағдай оңай емес. Бұл – бүкіл 
әлем мем лекеттеріне түскен 
зор ауыртпашылық. Біз оны 
осындай сын сағатта септігін 
тигізетін халқымыздың тө зім -
ділігі, ерік-жігері және өзіне 
деген зор сенімі арқа сында 
міндетті түрде жеңіп шы-
ғамыз. Ол үшін бізге қа жетті 
нәрсе – қаржы-қаражат, ма-
те риалдық ресурс, техника, 
азық-түлік – бәрі бар. 
Алаңдайтын, абыржитын еш 
негіз жоқ.

БІРЛЕСЕ БІЛГЕН ЕЛ БӘРІН ЖЕҢЕДІ

Дүйсенбек АЯШҰЛЫ,
«Сыр бойы».Sb

Бүгінгі таңда Қызылорда облысы еліміз 
бойынша аты өшкір індет көрсеткішінен үшінші 
орында тұр. Сол дертті таратпау амалдарын 
жасаған жергілікті билік тарабы барлық мүмкін 
жағдайларды атқарып келеді.

АЙТЫЛМАСА СӨЗ ЖЕТІМ

Бір ғана Қызылорда қала сының жанжағынан бірнеше 
блокбекет орнатылды. Бірақ, қанша қымтанғанымызбен 
ін дет салдарының желқұз тұр май тын Алдаркөсенің шапа
нындай күйге түсіргеніне не жорық?! Мұның басты себебі 
етекжеңі жабылмайтын кейбір жерлестеріміздің каран
тин талаптарына бағынбай, мекеме жағалап немесе той, 
мерекесін тоқтата алмай жүргенінде жатыр.

Екі күн бұрын облыс әкі мі нің орынбасары Наурызбай 
Байқадамов онлайн брифинг өткізіп, төтенше жағдай тала
бын бұзушылардың 171 дерегі тіркелгенін, олардың 46на 
әкімшілік айыппұл салынып, 52не әкімшілік қамау шарасы 
қолданылғанын айтты. Бір күн нен соң осы мәлімет тағы 5 де
рекпен толықты. Аяғы мен аузын тыя алмайтындарға індетті 
өртке шөп тастағандай қаулатып жатқандарын түсінетін 
уақыт жетпеді ме?

ҮЙДЕ ОТЫРМЫЗ,
ИЕГЕ СЕНГЕН 
КҮЙДЕ 
ОТЫРМЫЗ

БАЯНДЫ
БАЙЛАНЫС

Қазақстан Президенті 
АҚШ-тың Мемлекеттік 
хатшысы Майкл Пом-
пеомен телефон арқылы 
сөйлесті.

Мемлекет басшысы Қасым
Жомарт Тоқаев пен Майкл 
Помпео COVID19 індетінің 
таралуы на қарсы күресте ха лық
аралық ісқимылдарды үйлес
тіру мәселелерін талқылады.

ҚасымЖомарт Тоқаев 
АҚШ тың Қазақстанға қолдау 
біл діріп, гуманитарлық кө
мек көрсеткені үшін риза
шы лы ғын білдірді. АҚШ 
дип ло   матиясының басшысы 
Ва   ш инг  тон ның пандемияны те 
зірек ауыздықтау және оның 
сал  дарын жою мақсатында екі
жақты ықпалдастықты арттыру 
ниетін нақтылады.

Тараптар Қазақстан мен 
АҚШ арасындағы стратегиялық 
серіктестікті арттырудың, Ор
талық Азияда тұрақтылық пен 
қауіпсіздікті сақтау мақсатында 
атқаратын бірлескен жұ мыс
тарды жалғастырудың маңыз
дылығын атап өтті.

ҚОР ТОЛЫҒА 
ТҮСУІ ТИІС

Мемлекет басшысы 
көлік-логистика 
орталығына барды.

ҚасымЖомарт Тоқаев 
«Conti nental Logistics» ЖШС
ның көліклогистика ор та
лығына барып, 6 мың тон надан 
астам азықтүлік тауарлары 
сақталған қойманы аралап 
көрді. Жалпы НұрСұлтан 
қаласының аумағында көлемі 
222 мың шаршы метр болатын 
7 логистикалық кешен және 37 
мың тонна азықтүлік өнімдерін 
сақтауға арналған 7 көкөніс 
қоймасы бар.

Президентке елорда мен 
өңірлерді азықтүлікпен қам
тамасыз ету мәселесі жа
йында баяндалды. Сауда және 
интеграция министрі Бақыт 
Сұлтанов Мемлекет басшысына 
әлеуметтік маңызы бар азық
түлік тауарларының бағасын 
реттеу мақсатында қабылдаған 
шаралар туралы мәлімет берді. 
Ауыл шаруашылығы министрі 
Сапархан Омаров Қазақстан 
Президентіне көкөніс өнімдерін, 
бидай мен ұн жеткізу жайын ба
яндады. НұрСұлтан қаласының 
әкімі Алтай Көлгінов Мемлекет 
басшысына елорданың қазіргі 
ахуалы жөнінде есеп берді.

ҚасымЖомарт Тоқаев 
Үкіметке облыстар мен 
қалалардың әкімдерімен 
бірлесіп, азықтүлік тауарла
ры бағасының қымбаттауына 
жол бермеуді, алыпсату 
фактілерінің алдын алуды, 
сондайақ, тұрақтандыру қорын 
толықтыруды тапсырды.

– Бұл – өте маңызды жұмыс. 
Халқымызды азықтүлікпен 
қамтамасыз ету мәселесі – бас
ты міндет. Осы бағытта дұрыс 
жұмыс жүргізу керек, – деді 
Мемлекет басшысы.

Президенттің айтуынша, 
Орталық Азия мемлекеттерінің 
үкіметтері жәрдем сұраған 
жағдайда, Қазақстан аталған 
елдерге ынтымақтастықтың 
белгісі ретінде тиісті көмек 
көрсетуге әзір.

– Орталық Азиядағы көр 
шілес мемлекеттерге гума
нитарлық көмек көр сетуге дай
ынбыз. Қазақстан – аймақтағы 
көшбасшы ел. Сондықтан 
осындай қиынқыстау кезеңде 
көмекке зәру елдерге қол ұшын 
созу міндетіміз,  деді Қасым
Жомарт Тоқаев.

Қоғалыкөл Мешітте тек
азан шақырылуда

Тәртіп, тағы да тәртіп

Басқосуға бейнеконференц 
байланысы арқылы қатысып, 
сөз сөйлеген Бауыржан Бай
бек қазіргі кездегі ахуалға 
тоқ талып, партия лидері Нұр
сұлтан Назарбаевтың тап
сыр масымен «Nur Otan» пар
тиясының қызметі қайта 
бағ  дар ланғанын атап өтті. 
Пар тияның бүкіл ресурсы ел 
Пре зиденті ҚасымЖомарт 
Тоқаев тың баста масымен қол ға 
алынған коронавируспен күрес 
жағдайында мұқтаж қа зақ стан
дықтарға көмек ұйым дастыру 
шараларын қолдауға жұмыл
дырылды. 

«Елбасы бүгін жарық көрген 
мақаласында «Әр министр, 
әрбір облыс, қала және аудан 
басшылары жүйемен, тәртіппен, 
үйлесіммен, нақты жоспар
мен, нық сеніммен әрекет 
етіп, уақытша қиындықтан 
шығуға барлық күшқуатты 
жұмылдыруы қажет. «Nur 
Otan» партиясының мүшелері 
де осы бір сауапты істің 
алдыңғы қатарынан табылуға 
тиіс» деп қадап тұрып тап
сырды. Сондықтан партияның 
өңірлік филиалы осы бағыттағы 
жұмыстарды күшейтіп, Мем
лекет басшысы жариялаған 

дағдарысқа қарсы барлық 
шаралардың орындалуын қатаң 
бақылауда ұстау керек. 

Елбасы тапсырмасына 
сәйкес, қазіргі ахуалға орай 13 
наурыздан бастап партияның 
барлық қоғамдық қабылдау 
бөл мелерінде азаматтарды қа
был дау жұмыстары уақыт
ша тоқтатылып, онлайн 
режим ге көшірілді. Бүгінгі 
таң  да партияға онлайн ре
жимде өтініш беру 2 есеге, 
Facebook, Instagram әлеуметтік 
желілерінде – 4 есе, WhatsApp 
желісі арқылы – 7 есеге артты. 
Аталған мәселелерге байланы
сты партияның аймақтық фи
лиалдарына әлеуметтік же лі  лер 
арқылы келіп түскен бар лық 
өтініштерді тіркеу және қо
ғамдықсаяси жағдайға мони
торинг жасау үшін нақты тап
сырма берілген. Партияның 
аймақтық және аумақтық фи
лиал дары қиын жағдайға тап 
болған азаматтарға көмек көр 
сету және тұрғындардан түс кен 
телефон қоңырауларды рет теу 
мақсатында сенім теле фондары 
жұмыстарын ұйым дас тыру 
қажет» деді партия Төр
ағасының Бірінші орынбасары. 

Оның айтуынша, Президент 

тапсырмасына сәйкес, «Халық 
үніне құлақ асатын мемле
кет» концепциясы аясында 
партиялық бақылау комиссия
сы мен сыбайлас жемқорлыққа 
қарсы күрес кеңестерінің 
жұмысы күшейтілген. Барлық 
өңірлік «Birgemiz» қорларында 
жұмыс қызу жүргізілуде. Тек 
Қызылорда облысының өзінде 2 
мыңдай отбасы атаулы көмекке 
ие болған. 

Бауыржан Байбек жуыр
да Қызылорда облысының 
әкімі болып тағайындалған 
Гүлшара Әбдіқалықованың 
кан  ди датурасын партияның об
лыс тық филиалының төраға
лығына ұсына отырып, оның 
Мемлекеттік хатшы, Әйелдер 
істері және отбасылықдемо
графиялық саясат жөніндегі 
ұлттық комиссияның төрағасы 
ретінде елімізде гендерлік 
саясаттың іске асырылуына 
елеулі үлес қосқанын атап өтті.

«Жуырда Қызылорда об
лысына Елбасы келісімімен, 
Мемлекет басшысының Жар
лығымен Әбдіқалықова Гүл
шара Наушақызы әкім болып 
тағайындалды. Ол – елімізде 
облыс басқаруға тағайындалған 
бірінші әйел әкім. Осы Сыр 
өңірінің тумасы. Елбасы елі
міздің сайланбалы органдарын
да әйел азаматтардың үлесін 
30%ке жеткізуді тапсырғанын 
білесіздер. Бұл қадам осы 
үрдіске жақсы жол ашып отыр. 
Сонымен бірге Орталық аппа
рат қазіргі кезде партияішілік 
таңдау – праймеризді өткізуде 
онлайнтехнологияны пайдала
ну жолдарын пысықтауда, сол 

кезде осыны ескеретін бола
мыз»,  деді ол. 

Өз кезегінде Гүлшара 
Әбдіқалықова партия лидері 
Нұрсұлтан Назарбаев пен 
партияластарға өзіне артқан 
сенімдері үшін алғысын біл
дірді. 

«Біздің алдымызда ең 
бірінші кезекте, Елбасы атап 
өткендей, партияның барлық 
ресурстарын президент Қасым 
Жомарт Кемелұлы Тоқаевтың 
басшылығымен жүзеге асыры
латын жұмыстарға бағыттау 
міндеті тұр. Сондықтан партия 
үшін ең маңызды мәселе – осын
дай қиын кезеңде халықпен 
бірге болып, оларға барынша 
қолдау көрсету» деді ол.

Айта кету керек, «Nur 
Otan» партиясы біршама 
уақыт бұрын еліміздегі әрбір 
облыстың, аудан мен қаланың 
алдағы 5 жылға арналған жаңа 
даму бағдарламаларын әзірлеу 
бойынша ауқымды жұмыс 
жүргізді. Аталған аймақтық 
даму бағдарламаларында әр
бір өңірдің жергілікті ерек
шелігі ескеріле отырып, әрбір 
азаматтың нақты қажеттіліктері 
көрініс табады. Елбасының 
тапсырмасы бойынша партия 
төрағасының Бірінші орынба
сары осы кезге дейін Атырау, 
Павлодар, Түркістан, Жамбыл 
және басқа да облыстардың 
шалғай ауылдарына дейін ара
лап, өңірлердің жайкүйімен 
тіке лей танысып шықты. Тек 
соңғы жарты жылда ол Қы
зылорда облысының бір қатар 
аудандарында екі рет болып, 
тұрғындармен кездесті.

АЙМАҚ БАСШЫСЫ – 
ПАРТИЯНЫҢ ОБЛЫСТЫҚ 
ФИЛИАЛ ТӨРАҒАСЫ

«Nur Otan» партиясы Қызылорда облыстық 
филиалының кезектен тыс конференциясы 
барысында Гүлшара Әбдіқалықова партияның 
облыстық филиалының төрағасы болып сайланды. 
Елімізде коронавируспен күрес жағдайына 
байланысты шектеу шаралары енгізілгендіктен, 
партияның бұл конференциясы алғаш рет онлайн 
режимде өткізілді.

Жадымдағы 
жайсаңдар

ҚАБЫЛДАУ ЖЕЛІНІҢ ЖАҢА ҚЫЗМЕТІ

Әдетте жұрт көңілі алаң осындай 
кезде ел ішіне үрей таратып, байбалам 
салушылар өз мүддесіне пайдалануға 
тырысады. Мен халықты әртүрлі 
сондай азғырынды, арзан әңгімелерге 
еруден сақ болуға шақырамын. 
Шынымен көптің қамын көздейтін 
адам айғайшыл күшімен емес, игілікті 
ісімен қызмет еткені дұрыс. Ғайбат 
пен байбалам орнына ғылым-біліммен 
шұғылданған абзал.

Бүгінгі күрес даңқты қолбасшы 
Бауыржан Момышұлының: 
«Тәртіп сіз – ел болмайды, тәртіпке 
бас иген ел құл болмайды» деген 
қанатты сөзін еске салады және соны 
бекем ұстануды талап етеді. Өздеріңіз 
білесіздер, бұл пандемияны көршіміз 
Қытай елі ұйымшылдығы мен 
темірдей берік тәртібінің арқасында 
ауыздықтай алды.

Қазіргі Қазақстанды Кеңес 
Одағы ыдыраған өткен ғасырдың 
90-жылдарындағы Қазақстанмен са -
лыстыруға болмайды. Бізде осын-
дай қиындық туғанда ешкімге 
алақан жаймау үшін, ұрпақ қамы, ел 
болашағы үшін жинақталған Ұлттық 
қор мен алтын-валюта қорында 90 
миллиард АҚШ доллары бар. Ретімен, 
үнемді пайдаланар болсақ, ол бүгін 
басымызға түскен тағдыр мен тарих 
сынынан еңсемізді тік ұстап өтуімізге 
мол мүмкіндік береді.

Ел Президенті Қасым-Жомарт 
Кемелұлы Тоқаев халыққа арнаған 
таяудағы үндеуінде барлық әлеуметтік 
топтарға, кәсіпкерлерге, ауыл 
шаруашылығы саласына көрсетілетін 
алуан түрлі көмек туралы жан-жақты 

мағлұмат берді. Егер Қазақстанның 
ұлттық экономикадағы қол жеткізген 
табыстары мен жоғарыда аталған 
қор құрылмаса, мұның бірі де болмас 
еді. Кезінде соның бәрін таратып 
берейік дегендер де болған, бірақ 
өмір біз қабылдаған шешімнің дұрыс 
болғанын көрсетті.

Енді Үкімет пен жергілікті 
атқарушы органдары соны үнемді 
түрде, рет-ретімен орындауға кірісуі 
керек. Әр министр, әрбір облыс, қала 
және аудан басшылары жүйемен, 
тәртіппен, үйлесіммен, нақты 
жоспармен, нық сеніммен әрекет етіп, 
уақытша қиындықтан шығуға барлық 
күш-қуатты жұмылдыруы қажет. «Nur 
Otan» партиясының мүшелері де осы 
бір сауапты істің алдыңғы қатарынан 
табылуы тиіс.

Еліміздің ең үлкен байлығы – адам 
мен оның өмірі болғандықтан, әрбір 
адам өзінің, отбасының, ата-
анасы мен бала-шағасының өмірі-
не, денсаулығына зор жана шыр-
лықпен, ерекше жауапкершілікпен 
қарауы керек. Өйткені ұлт 
денсаулығы – мемлекет қауіп-
сіздігінің құрамдас бөлігі.

Дәл осы тұста бәрімізге 
халқымыздың әрдайым үлкенге 
құрмет көрсетіп, кішіге қамқор 
болатын абзал қасиеттері септігін 
тигізеді деп сенемін.

Адамның өзіне деген сенімі – 
үлкен күш. Бұл бойымызға – қажыр, 
денемізге – қуат, жүрегімізге сенім 
ұялатады. Біз қазір көмекке аса 
мұқтаж қарияларды, ардагерлерімізді, 
көпбалалы аналарды, әл-ауқаты 
төмендерді, жұмысқа жарамсыз жан-

дарды ерекше қамқорлыққа алуымыз 
керек. Халқымыздың бойын дағы 
ұрпақтан ұрпаққа үзілмей жеткен ең 
ізгі қасиеттер бізді осыған үндейді.

Дәл қазір бүкіл адамзат 
жолайрықта тұр. Әлемдік геосаясатты, 
экономиканы, экологияны, қоғам 
өмірінің сан алуан саласын 
қамтып, тізбектеле келген, бұрын-
соңды болмаған проблемалар әлем 
мемлекеттерінің қарым-қатынасын 
да өзгерте бастады. Үнді халқының 
ұлы гуманист қайраткері Махатма 
Ганди: «Әлемді өзгерту үшін әуелі 
өзіміз өзгеруіміз керек» деген 
екен. Кеше ғана бір-бірін аяқтан 
шалып, жағадан алып, «санкциялық 
соғыстарға» жол ашқан мемлекеттер 
енді өзара көмек қолын созысуда. 
Бұл – жаһандық деңгейдегі үлкен 
өзгерістердің бастауы.

Әлем тарихында ондаған жылға, 
тіпті жүз жылдан да астам уақытқа 
созылған талай соғыстар, шиеленісті 
жағдайлар мен кикілжіңдер орын 
алған. Миллиондаған адамды баудай 
түсірген індеттер де аз болмаған. 
Адамзат соның бәрін жеңген. 
Жан алқымнан алып тұрған бұл 
шырғалаңнан да шығамыз. Әлемнің 
ең алпауыт мемлекеттері осы 
қиындықтан сабақ алуы керек.

Кезінде Әйтеке би бабамыз: 
«Ел мұраты – көрешек, ер мұраты 
– келешек. Осыларды ойлаған – 
қоймас түбі сүйінбей» деген екен. 
Қандай керемет айтылған сөз! Дәл 
қазір бізге бүкіл адамзат өркениетін 
сүріндіретін емес, барша әлем халқын 
сүйіндіретін жаңашыл саясат керек.

Кез келген қиындық адамды 

тығырықтан шығуға, өзгеше ойлауға, 
қалыптасқан жұмыс тәсілдерін 
жетілдіруге бастайды. Ал бұл 
ғылым мен технологияны дамытуға, 
сергек өмір салтын қалыптастыруға 
алып келеді. Бүгінде еңбекті 
ұйымдастырудың креативті әдістері, 
тіпті жаңа кәсіп түрлері шыға 
бастады. Қазір адамдар біртіндеп 
қағазбастылықтан арылып, қашықтан 
жұмыс істеу режіміне көшті. Осының 
бәрі бір кезде алдын ала жоспарланып, 
кеңінен ойластырылған шаралардың 
арқасында ғана мүмкін болып отыр.

Рухы мықты, өзіне сенімді 
адамды қиындықтар шынықтырады. 
Сондықтан біз бойкүйездіктен, 
сарыуайымнан, енжарлықтан арылып, 
тығырықтан шығудың жолын іздеген 
бүкіл әлем халқымен бірге ширыға, 
шыңдала түсуіміз керек.

«Бірлік жоқ жерде тірлік 
жоқ» деген екен әйгілі данышпан 
Төле би. Береке-бірліктің алмайтын 
қамалы, бағындырмайтын биігі 
болмайды. Біз үшін ата-бабаларымыз 
ғасырлар бойы аңсап күткен, 30 жылға 
жуық уақыт бұрын қолымыз жеткен 
азаттықты мәңгі баянды етуден асқан 
мұрат жоқ. Қазақстан – халқымыз 
тату-тәтті және келісімде өмір 
сүріп жатқан ортақ шаңырағымыз. 
Алуандығымыз – бәсекелі және 
жаһандық әлемдегі біздің баға жетпес 
байлығымыз бен артықшылығымыз. 
Тәуелсіздік жылдары қол жеткізген 
барлық табысымыздың қайнары – ең 
алдымен халқымыздың береке-бірлігі. 
Алла тағала бізді осы бірлігімізден де, 
тірлігімізден де айырмасын.

Мен сөзімді алдымен аға ұрпақ 

пен зиялы қауым өкілдеріне 
арнаймын: халықты ынтымаққа 
шақырып, жақсылыққа, ізгі амалдар 
жасауға, саламатты өмір салтын 
ұстануға үндеңіздер. «Ырыс 
алды – ынтымақ» екенін ұмыт-
паңыздар. Жастарды еңбекке, білім 
алуға, қатарының алды болуға 
тәрбиелеңіздер. Ұрпақ алдындағы 
жауапкершілік бізді осыған мін-
деттейді.

Жаңа өскін – жас ұрпаққа 
айтарым: тәуелсіздік жылдары 
дүниеге келген сендер келер жылы орда 
бұзар отызға толасыңдар. Еліміздегі 
ең қуатты күш – өздеріңсіңдер. Аға 
ұрпақ сендер үшін қолдан келгеннің 
бәрін жасады, енді сендердің де күш-
қайрат жұмсайтын кездерің келді. 
Жамандықтан, жат әдеттен сақтанып, 
игі істер жасауға ұмтылыңдар. 
Үлкенге – ізетті,  кішіге  – қамқор, 
бір-біріңе дос болыңдар. «Біріңді, 
қазақ, бірің дос, көрмесең – істің 
бәрі бос» деген Абай аталарыңның 
өсиетін ешқашан естен шығармаңдар.

Кәсіпкерлерге де арнайы 
айтарым бар: сіздер тәуелсіздіктің 
арқасында өз істеріңізді қалып-
тастырып, аяқтарыңызға нық 
тұрдыңыздар, мол дәулетке кенел-
діңіздер. Енді «Мен еліме не беремін?» 
дейтін кездеріңіз де келді.

Осы орайда, менің өтінішім 
бойынша өз отандастарына қол ұшын 
беріп, қаржылай, заттай көмектесіп 
жатқан кәсіпкер азаматтар баршылық. 
Осы бір жарасымды үрдіс, игі іс одан 
әрі жалғасын табады деп сенемін.

Ұрпақ пен дәстүр сабақтастығы 
болған жерде ғана игілік пен ізгілік 

қатар өркен жаяды. Осы қасиетті 
қағида әрбір қазақстандықтың 
жадынан, жүрегінен орын алуы керек.

Маған небір қиын-қыстау күн-
дерде ешқашан намысын бер-
меген, қашанда бірлігі бекем, пе-
йілі кең, құшағы ашық, бауыр-
мал халыққа басшылық ету ба-
қыты бұйырды. Сондықтан қа-
зір   гідей алабұртпа көңіл жағ да-
йында дана да дарқан халқыма – 
баршаңызға зор ризашылыққа толы 
осы сөздерімді жолдадым.

Біз тәуелсіздік жылдары сан алуан 
қиындық пен дағдарысты бастан 
өткердік. Соның бәрінде мен анық 
жағдайды, түйткілді проблемаларды 
ашық түрде алдарыңызға жайып 
салып отырдым. Сіздер маған үнемі 
сенім арттыңыздар, мен туған 
халқымның сол сенімінен ұдайы күш-
қуат алдым. Сол үшін сіздерге тағы 
мың да бір алғысымды білдіремін.

Ұлт денсаулығы мен мемлекет 
қауіпсіздігі – бір-бірімен етене, 
егіз ұғымдар. Мемлекет бұл 
қиындықтан шығу үшін қолдан 
келгеннің бәрін жасайды және тиісті 
шараның барлығын атқарады. 
Бірде-бір адам, еліміздің ешбір 
азаматы қамқорлықсыз қалмайды.

Біз – біртұтас ел, бірлігі берік 
жұртпыз. Мен әрқашан халқыммен 
бірге болғанмын, бұл жолы да 
сіздермен біргемін.

Біз біргеміз. Қиындыққа қайыспай, 
белімізді бекем буып, береке-бір-
лігімізден айырылмайық. Сонда ғана 
біз қастерлі тәуелсіздігімізді сақтап, 
Қазақстанды Мәңгілік ел болуға 
лайықты ете аламыз.

БІРЛЕСЕ БІЛГЕН ЕЛ БӘРІН ЖЕҢЕДІ

Осы күні бізге, көпшілікке 
қойылып отырған бір-ақ та-
лап бар. Ол – тәртіпке бағыну, 
үйден шықпау. Баяғының адам-
дары түтіндеген май шамның 
жарығында баласының табанына 
кірген тікенді тісімен алып оты-
ратын. Қазір тәубесі таяз, шыда-
мы шыртетпе адам көбейіп кет-
кен. Төбесі биік, терезесі жарық 
үйімізге сыя алмаймыз. Бұл – бізге 
астамшылықтың берген құлқы.

Халық үшін кеудесі қысылып, 
ты нысы тарылып, аман басын 
аламанға салып отырған жан-
дар дың жазығы не? Егер аңдап 
қарасаңыз, күн-түні дамыл тап-
пайтын – басшылық тарап, құ қық 
қызметкерлері, әскерилер, дәрі-
герлер  және азық-түлік дүкен-
дерінің иелері екен. Тіпті халықтың 
әлеуметтік қолдауға мұқтаж топ-
тарына көмек түрлері қолма-қол 
жасалып жатыр. Бүгінге дейін 

облыстағы осындай 58 мың 500-ге 
жуық кісі азық-түлікпен, тұрмыс 
қажеттіліктерімен қамтамасыз еті-
ліпті. «Сөзіңді біреу сөйлесе, ау-
зың қышып бара ма?» дейтін еді 
қазекем, жағдайымызды ойлап, жа-
ны төзбей жүрген ақ желеңді абзал 
жандар мен жергілікті басшылыққа 
алғыс ғана лайық. Әншейінде 
сынап-мінеуден басқаны білмейтін 
біраз жұрт қазір өзінің иесі, жана-
шыры бар екенін мойындады.

Біздің карантин талаптарына 
үстірт қарау әрекеттеріміз арамыз-
да елдің, болашақтың амандығы 
үшін емес, қара бастың қамы 
үшін жүретіндердің аз еместігін 
де көрсетіп берді. «Тамағымнан 
өтпесін, тамағымнан өтсе де 
жүрегіме жетпесін, жүрегіме 
жетсе де, ұрпағыма кетпесін» де-
ген қайран ақындар-ай, осындай 
жандарға күйінген шығарсың-ау!

Дүние бір қисық жол бұраңдаған,
Бақ тайса ерге дәулет құралмаған.

Күніге мың бәлеге жолықсаң да,
Сонда да күдер үзбе бір Алладан, 

– деген мұсылман едік қой, ағайын.
Коронавирус – сынақ. 

Бекемделсең – тұрасың, иілсең 
– сынасың. Алла «шүкірлігіңді 
арттырсаң, нығыметімді арттыра-
мын» деген.

Бұл – ғаламтор заманы, баяғы 
майшамның білтесі біржола жа-
нып таусылған. Интернетті ашып 
қараңызшы, қаншама тамаша 
әншілер мен күйшілер біздің 
көңіліміз жұбансын деп торғайдай 
шырылдап ән салып, өнерлі 
саусақтан сиқыр төгіп жатыр. 
«Осы әншілер-ақ мазамызды алып 
бітті» деп жазыпты кейбіреулер. 
Бірақ, сол адам сәлден кейін 
өзінің де ыңылдап ән салатынын 
сезбейді. Ән – біздің көңіліміздің 
анасы. Сол үшін онлайн сахнаның 
сәнін келтіріп отырған облыстық 
мәдениет саласы қызметкерлеріне 
рахмет. Біздің денсаулығымызды 

шекара күзеткендей күзетіп 
жатқан ел ағаларына, заң қызмет-
керлеріне, алақанымыз терлесе, 
жүрегі сыздаған ақ желеңді абзал 
жандарға мың алғыс. 

Баяғыда перзентке зар болған 
бір кісі: «Құдай, не берсең де, 
бірдеңе берші» деген сөзді күн 
сайын қайталайды екен. Күндердің 
күнінде Алла оның тілегін қабыл 
етіп, әйелінің құрсағына бала 
бітеді. Тағатты тауысқан тоғыз 
ай да өтеді. Ақырында дүниеге 
әлгі адамның сұрағанындай аузы-
мұрны, аяқ-қолы жоқ бірдеңе 
келеді. Әйтеуір жаны бар секілді, 
доп-домалақ бірдеңе. Қорқып 
кеткен ерлі-зайыптылар іштен 
шыққанды далаға тастай алмай, 
мұның құпиясын білмек болып 
молда шақыртады. Сонда молда: 
«Бұл бала тілемей, бірдеңе бер 
дегендеріңнен болған. Бірақ тегін 
емес, Алланың сынағы болса ке-
рек. Жұбайың мына месті етегіне 

салып, қырық бір күнге дейін 
түсірмей жүрсін», – дейді.

Әлгі әйел байғұс та шыдамсыз 
біреу екен, қырық күн болғанда 
тағаты таусылып күйеуіне: 
«Қашанғы қу месті құшақтаймын, 
молда не айтарын білмей бізді 
қатырып кетті» деп етегін жазып 
жібереді. Ал, мес доптай домалап 
барып, ортасынан қақ айырыла-
ды. Местен қолында аса таяғы бар 
кішкентай бала ыршып шығып, 
«Ата-анам-ау, қырқына шыдап, 
қырық біріне шыдамадыңдар ма?» 
деп тауға қарай қаша жөнеледі.

Сөйтіп, әулие боп туған бала 
әке-шешесіне бұйырмайды. «Қыр-
қына шыдағанда қырық біріне 
шыдамайсың ба?» деген сөз сол 
кісілерден қалыпты.

Біз де қырық біріне шыдап, ма-
мырмен қанаттасып келетін кере-
мет шақтармен, көркем өмірмен 
қайта қауышуымыз керек.

ҮЙДЕ ОТЫРМЫЗ,
ИЕГЕ СЕНГЕН КҮЙДЕ ОТЫРМЫЗ

Кездесуде облыстағы діни аху-
ал және коронавирустың таралуын 
болдырмау шаралары талқыланды.

«Облыста коронавирустың 
тара луын тежеу бағытында тиісті 
жұмыстар атқарылуда. Мешіт тер-
дің жұмысы уақытша тоқ татылды. 
Қазіргідей карантин кезінде сіздер 
жүргізетін ақпараттық-түсіндірме 
жұмыстарының маңызы зор. Осы 
бағытта жұмыс істей береміз деген 
үміт басым», – деді облыс әкімі.

Б.Әбуовтің айтуынша, орта-
лық мешіттің жұмысы 4 бағыт 
бойынша жүргізіледі. Атап айт-
қанда, ақпараттық-насихат, білім 
беру, қайырымдылық және жат 
ағымдармен жұмыс. Өңірде 
178 мешіт бар және 253 діни 
қызметкер жұмыс істейді. Соны-
мен қатар, 78 сырбойылық жас Ал-
маты қаласындағы «Нұр-Мүбәрак» 
университетінде білім алуда, 14-і 
биыл оқуын тәмамдайды. 

Жамағатқа уағыз айтып, тұрақ-

ты жүргізілетін діни сабақтардан 
бөлек, имамдардың тікелей атса-
лысуымен қайырымдылық шара-
лары үздіксіз ұйымдастырылып 
келеді. Осы күнге дейін облыста 
қайырымдылық шаралары арқылы 
аз қамтылған 20-ға жуық отбасы 
баспаналы болған.

Таяуда орталық мешіт жаны-
нан діни мәселелер  жөнінде 8 707 
921 47 15 телефон нөмірі бойын-
ша кеңес беру орталығы ашылды. 
Ал әлеуметтік желілердегі рес-
ми парақшалар арқылы онлайн 
сабақтар жүргізілуде.

Жиын соңында аймақ басшысы 
елдегі төтенше жағдайға байла-
нысты имамдар жұртты бірлікке, 
қасиетті Рамазан айы қарсаңында 
карантин талаптарына баса мән 
беруге шақырды. «Бұл – бүгінгі 
күні бірлесіп атқаратын жұмыстың 
ең маңызды бағыты» деді облыс 
әкімі.

«СБ» ақпарат.

АҚПАРАТТЫҚ-
МЕДИА 
БӨЛІМ ІСКЕ 
ҚОСЫЛДЫ

«Сыр медиа» серіктестігіне қарасты 
«Kyzylorda-news.kz» ақпарат агенттігі 
веб-сайтының базасында әлемді 
шарпыған қауіпті індеттің Қызылорда 
облысындағы ахуалы туралы нақты, 
ресми әрі жан-жақты мағлұмат 
беретін «COVID - 19» атты ақпараттық-
медиа бөлім іске қосылды.

Бүгінде Сыр елінің басты ақпарат көзіне 
айналған агенттіктің сайтында арнайы «COVID 
- 19» баннері орналастырылған. Осы айдардың 
ішінде Қызылорда облысындағы ахуалдың, 
яғни, коронавирустық инфекцияны жұқтырған 
науқастардың статистикасын көруге болады. Ол 
өңірде қауіпті індет жұқтырған әр науқас тіркелген 
сайын автоматты түрде жаңарып отырады. Әрі 
соңғы мәліметтер Қызылорда және Байқоңыр 
қалалары мен 7 аудандағы ахуалды бөлек-бөлек 
көрсетіп тұрады.

Бұдан бөлек, аталған айдардан «Жаңалықтар», 
«Сұрақ-жауаптар», «Нормативтік-құқықтық акті-
лер» топтамаларын көруге болады.

Веб-сайттағы «COVID - 19» ақпараттық-медиа 
бөлімінің «Жаңалықтар» топтамасында корона-
вирус инфекциясы туралы әлем және еліміздегі, 
сондай-ақ, Қызылорда облысындағы соңғы 
жаңалықтармен танысуға мүмкіндік жасалған. Бұл 
топтамада, әсіресе, өңірдегі атқарылып жатқан 
жұмыстар мен қайырымдылық шараларына, түрлі 
акцияларға басымдық берілген.

Ал, «Сұрақ-жауаптар» топтамасында қауіпті 
індетке байланысты ең жиі қойылатын 20 
сауалдың толық әрі нақты жауабы жазылған.

Сондай-ақ, осы инфекцияға байланысты 
Мемлекет басшысының түрлі Жарлықтары 
мен Үкіметтің, облыс әкімінің, Қазақстанның 
және Қызылорда облысының Бас мемлекеттік 
санитариялық дәрі гері нің қаулылары мен 
бұйрықтарын, тиісті шешім дерін «Нормативтік-
құқықтық актілерден» табасыз.

Аталған ақпарат агенттігінің бас редак-
торы Нұрсұлтан Мықтыбайдың айтуынша, 
жаңадан ашылған ақпараттық-медиа бөлім облыс 
тұрғындары үшін дер кезінде іске қосылып отыр. 
Себебі, бұл жоба аймақта күн сайын тарап отырған 
көптеген жалған ақпараттар мен түрлі негізсіз 
қауесеттердің алдын алуға мүмкіндік береді.

Айта кетейік, «Kyzylorda-news.kz» ақпарат 
агенттігінің веб-сайтындағы «COVID - 19» ақ-
парат тық-медиа бөлімі – облыс әкімдігінің 
қолдауымен, облыстық ішкі саясат басқармасының 
тапсырысы негізінде ашылған.

ЫНТЫМАҚҚА ҮНДЕУ – 
ҮЛКЕН ЖАУАПКЕРШІЛІК

Облыс әкімі Гүлшара Әбдіқалықова Қазақстан 
Мұсылмандары діни басқармасының облыстағы өкілі, 
орталық «Ақмешіт-Сырдария» мешітінің бас имамы 
Болатбек Әбуовті қабылдады деп хабарлайды облыс 
әкімінің баспасөз қызметі.

Облыста инфекцияның шоғыр-
лануына және таралуына жол бер-
меу мақсатында облыстың бас 
санитарлық дәрігерінің 7 сәуір 
күні №7 Қаулысы қабылданды. 
Қаулыда бірқатар шектеулер мен 
қауіпсіздік шаралары бекітілді. 
Оған сәйкес азаматтардың тұрғын 
үйінен шығуына тыйым салы-
нады. Тек дәрілік заттар, азық-
түлік қажеттіліктерін алуға, 
медициналық көмекке және 
жұмысқа бару үшін жұмыс ор-
нынан арнайы анықтама немесе 
куәліктерін көрсеткен жағдайда 
рұқсат етіледі. Сонымен қатар, 55 
жастан асқан азаматтарға көшеге 
шығуға тыйым салынды. Осындай 
шектеулер орнатылғанын тағы да 
халық назарына жеткіземіз.

Алайда белгіленген шектеу-
лерге қарамастан, талаптарды 
ескермей, үйлерінде той-томалақ 
жасап, кафе, мейрамханалар және 
т.б. ойын-сауық орталықтары 
қызметтерін әлі де жалғастыруда. 
Төтенше жағдай уақытында 17 
тұрғын өз ауласында той жасаған, 
48 кафе қызметін жалғастырған. 
Біз құрған мобильдік топ 
жүргізген рейдтік шара кезінде 
90 факт анықталды. Барлығына 
әкімшілік хаттама толтырылды.

Жалпы, төтенше жағдай 
режимін бұзғаны үшін әкімшілік 
құқық бұзушылық туралы 

кодексінің 476-бабымен 179 
адамға қатысты әкімшілік хатта-
ма толтырылды.

Оның 116-сы қаралып, 54-не 
айыппұл, 62-не әкімшілік қамаққа 
алу жазасы қолданылды (қалғаны 
сот өндірісінде). Барлығына 1,4 
млн теңге айыппұл салынды.

Шиелі кентінде бірнеше 
компьютерлік клуб жұмысын 
жалғастырғаны үшін иелері сот 
қаулысымен 10 тәулікке әкімшілік 
қамаққа алынған. Блок-бекеттер 
қойылғанына қарамастан, оны 
айналып өтпек болған 11 адамға 
әкімшілік хаттама толтырылып, 
сотқа жолданды. 

Президент төтенше жағдай 
режимін бұзғандарға қол да-
нылатын жазаны барынша қа-
таң датуды тапсырды. Бұл рет-
те, төтенше жағдай кезінде 
бел гiленген режимдi бұзу, та-
лаптарды орындамау, жалған 
ақ параттар тарату жағдайлары 
бо йынша қатаң шаралар қабыл-
данатынын түсіндіреміз.

Төтенше жағдай жарияланғалы 
бері қылмыстылық ахуал тұрақты. 
16-наурыздан бастап бүгінгі 
күнге дейін барлығы 341 қылмыс 
тіркеліп, өткен жылдың осы 
мерзімімен салыстырғанда 43%-
ке азайған (603/341). Оның ішінде 
меншікке қарсы жасалатын 
қылмыстар 65%-ке төмендеген, 

яғни ұрлық 60%-ке, тонау 20%-ке, 
қарақшылық 50%-ке төмендесе, 
қоғамдық орындарда жасалатын 
бұзақылық қылмыстары 67%-ке 
азайған. Зорлау және ауыр дене 
жарақатын салу қылмыстары 
тіркелмеген. 

Басты мақсат – төтенше жағ-
дай кезеңінде қылмыс пен құқық 
бұзушылыққа жол бермеу.

Жалған ақпарат таратпау 
жөнінде құқық қорғау және 
жергілікті атқарушы органда-
ры тиісті түсіндіру жұмыстарын 
ұдайы жүргізгеніне қарамастан, 
COVID-19 коронавирустық ин-
фек циясының таралуы туралы 
жалған ақпарат таратудың 11 
дерегі тіркелді. Оның 1-і сотқа 
жолданса, қалған қылмыстық істер 
бойынша қысқа мерзімде тиісті 
процестік шешімдер қабылданды. 
Бұған қоса, COVID-19 диагно-
зы қойылған адамдардың жеке 
деректері таратылуының 2 фактісі 
бойынша сотқа дейінгі тергеп-
тексерулер басталған.

Төтенше жағдай кезінде 
қылмыстық құқық бұзушылық 
жасағандарға қолданылатын қыл-
мыстық жауаптылық пен жаза 
ауырлататын мән-жайларға ие. 
Бұл – осы кезеңде жасалған қыл-
мыстық құқық бұзушылықтар 
бо йынша кінәлі тұлғаларға 
қатаң жаза қолданылады деген 
сөз. Осыған орай, барлық облыс 
тұрғындарына COVID-19 коро-
навирустық инфекциясымен кү-
ресу барысында уәкілетті және 
жергілікті атқарушы органдардың 
талаптарын қатаң сақтау қажет 
екенін түсіндіреміз.

Облыстық
прокуратура.

ТӘРТІП,
ТАҒЫ ДА ТӘРТІП

Қазақстан Республикасы Президентінің Жарлығына 
сәйкес төтенше жағдай режимі кезінде қоғамдық 
тәртіпті сақтау қатаң бақылауға алынды. Стратегиялық 
маңызы бар объектілерде қауіпсіздік шаралары 
күшейтілді. Адамдар көп жиналатын орындардың, түрлі 
қызмет көрсету орталықтарының жұмысы тоқтатылды. 
Ойын-сауық, спорттық және басқа да iс-шараларды 
өткiзуге тыйым салынды. Қауіпсіздік шараларын 
күшейтуге қосымша Ұлттық гвардия сарбаздары 
жұмылдырылды.



Облыс көлемінде  COVID-19 
инфекциясының эпидахуалы күн 
сайын күрделеніп барады. Оны 
індет жұқтырғандар санының 
сәт сайын артуынан байқаймыз. 
Мәселен, сейсенбі күні таңертеңгі 
9.00-де облыстық денсаулық сақтау 
басқармасының басшысы өңірлік 
коммуникациялар қызметінде 
өткен брифингте індеттің жаңадан 
17 жағдайы тіркеліп, науқастар 
санының 54-ке жеткенін мәлімдеді. 

– Жаңадан тіркелген 13 жағдай Шиелі ау-
данынан, барлығы да карантиндік бақылауда 
болған. Қазіргі таңда  ауданға қарасты 
Төңкеріс ауылдық округі карантинге жабы-
лып, жаппай залалсыздандыру жұмыстары 
жүргізілуде. Сондай-ақ, 3 жағдай Қызылорда 
қаласында анықталса, оның екеуі карантин-
де болған, біреуі Ақтау қаласынан вахталық 
жұмыстан келген. Бұдан бөлек, Сырдария ау-
данынан бір жағдай тіркеліп отыр. Бұл аталған 
ауданнан шыққан бірінші науқас. Қазіргі кез-
де науқаспен қарым-қатынаста болғандар 

анықталуда, – деді басқарма басшысы.
Сол күні түстен кейін сағат 16.00-де облыс 

әкімінің орынбасары Наурызбай Байқадамов 
аймақта індетке байланысты қалыптасқан 
 ахуал жөнінде брифинг өткізді. 

– Қазіргі таңда облыс аумағында корона-
вирус инфекциясымен тіркелгендер саны 54 
адамды құрап отыр. Оның ішінде Қармақшы 
ауданы бойынша – 4 жағдай, Сырдарияда – 
1, Шиеліде – 24, Қызылорда қаласында – 9,  
Жаңақорған ауданында – 16 жағдай тіркелді. 
Барлығы облыстық және аудандық жұқпалы 
аурулар ауруханасына жатқызылды. Олармен  
қарым-қатынаста болғандардың бүгінгі күнге 
анықталғаны – 844 адам. Олардың ішінде 
тығыз қатынаста болған 344 адам ауруханаға 
карантинге жатқызылса, 500-і үйден бақылауға 
алынды, – деді ол. 

Наурызбай Сейітқалиұлының айтуынша,  
облыс көлемінде залалсыздандыру жұмыстары 
да қарқынды жүргізілуде.

– Жалпы, облыс бойынша бүгінгі күнге 
дейін адамдар көп жиналатын орындарға, 
нақты айтқанда 1323 489 шаршы метр аумаққа 
әскери бөлімдердің, қала, аудан әкімдіктерінің 
өз күшімен залалсыздандыру жұмыстары  
жүргізілді. Сонымен қатар, індет шыққан 
ошақтарды ҚР ДСМ «Ұлттық сараптама» 

орталығының облыстық филиалы залалсыз-
дандыруда, – деп атап өтті.

Айта кету керек, қазіргі кезде қалаға кіре-
беріс  жолдар бойынша 5  тосқауыл бекеті 
қойылған. Сонымен бірге облыс бойынша 
Байқоңыр, Қызылорда қаласы мен барлық 
аудан аумақтарына кіріп-шығу жолдарына 
үш санитарлық  бақылау және 32  тосқауыл, 
барлығы 35 бекет қойылған.  Осы орайда, об-
лыс әкімінің орынбасары төтенше жағдай 
режимін бұзып, тәртіпке бағынбайтындардың 
да кездесіп отырғанын айтты.

– Бүгінге дейін төтенше жағдай тәртібін 
бұзудың 176  фактісі тіркелді. Оның 51-не 
әкімшілік айыппұл салынса, 58-не әкімшілік 
қамау шарасы қолданылды, – деді ол. 

Инфекцияның алдын алу және жою ша-
раларына облыс әкімдігінің қаулысымен 
денсаулық сақтау басқармасына  104  млн теңге 
қаржы бөлінді. Бүгінде аталған қаржының 13,8 
млн теңгесіне 1500 литр антисептик, 350 дана 
төсек жабдығы сатып алынған және залалсыз-
дандыру жұмыстары мен тамақтандыруға 26,3 
млн теңгеге  келісім-шарт жасалған. Бұдан 
басқа облыс бюджетінен Қызылорда қаласына 
200 млн, Жаңақорған ауданына 50  млн теңге 
бөлінген. 

– Төтенше жағдай кезінде халықтың 

әлеуметтік қолдауға мұқтаж топтарына көмек 
көрсету бағытында  облыс бойынша 58463 
адам азық-түлік  және тұрмыстық жиынтықпен 
қамтамасыз етілді. Төлем республикалық 
бюджет қаражаты есебінен бір адамға 5567  
теңгеден жалпы сомасы 325,5 млн теңге 
көлемінде жүргізілді, – деді ол.

Бүгінде «Birgemiz Qyzylorda» аймақтық 
қоры құрылды. Қор арқылы 6313 мұқтаж 
азамат азық-түлік, тұрмыстық жиынтықпен 
қамтылатын болады. Облыс әкімі орын ба-
сарының айтуынша, 6 сәуірде 1475 отба-
сындағы балаға  19,3  млн теңге төленген. 
Төтенше жағдай кезеңінде жұмыстан айы-
рылу жағдайы бойынша электронды түрде 
10702 адамнан әлеуметтік төлемге өтініш 
қабылданған. 

Ал кеше таңертең сағат 9.00-де облыстық 
денсаулық сақтау басқармасының басшысы 
Жақсылық Абдусаметов өңірлік коммуника-
циялар қызметінде өткен брифингте індеттің 
жаңадан 18 жағдайы тіркелгенін хабарлады.

–  Облыста  инфекция жұқтырғандар саны 
72-ге жетті. Жаңадан тіркелген 11 науқас 
Шиелі ауданынан, 6-уы Сырдариядан, 1 жағдай 
Арал ауданынан. Анықталған науқастардың 
барлығы да карантиндік бақылауда болған. 
Сондай-ақ, олармен қарым-қатынаста болған 

1014 адам анықталды. Оның 456-сы жақын, 
558-і провизорлық байланыста болған. Қазіргі 
таңда жағдайлары қанағаттанарлық, ем алуда, 
– деді басқарма басшысы.

Облыста 1-А  санатты елдерден келген екі 
адам болса, олар үй жағдайында бақылауда. 
1-Б санатына жататын елдерден келген 
119 адамның үшеуі стационарда, 113-і үй 
жағдайында бақылауда.

Жалпы облыста тіркелген науқастардың 
шамамен 60-70 проценті – жастар. Бұл 
жастардың дәрігерлер ескертуіне құлақ аспай, 
сауық кешін ұйымдастырғанынан болып отыр. 
Бас санитар Әлия Әбдіқайымова өңірлік ком-
муникациялар қызметінде өткен брифингте 
топтық жағдайлар көптеп тіркелгенін айтты. 

– Бір ауылдан 25 сырқат шықты. Аурудың 
алдын алу мақсатында қауіпсіздік шараларын 
күшейтуге бағытталған жаңа қаулы жария-
ланды. Онда топтасып көшеде жүруге тыйым 
салынып отыр. Үй карантинін сақтаңыздар! 
Қонаққа бармаңыздар, қонақ шақырмаңыздар! 
Тіпті өлім-жітімге жиналуға тыйым салынды. 
Өйткені сақтық шараларының бұзылуынан 
эпидемиологиялық ахуал одан сайын өршуі 
мүмкін. Қазір облысымыз еліміз бойынша ауру 
саны жөнінен алдыңғы үш өңірдің қатарында 
тұрғанын ескеруіміз керек, –  деді бас санитар.

Айнұр БАТТАЛОВА,
«Сыр бойы».Sb

ЖЕДЕЛ ЖЕЛІДЕ ХАБАРЛАЙДЫ

«Халық денсаулығы және 
денсаулық сақтау жүйесі тура-
лы» Кодексінің 7-1-бабы, 1-тар-
мағы 13)-тармақшасына сәйкес 
Қы зыл орда облысында коронави-
рус инфекциясының (бұдан әрі – 
КВИ) нақтыланған жағдайларының 
көбеюіне байланысты облыста инфек-
цияны шоғырландыру және таралуы-
на жол бермеу мақсатында ҚАУЛЫ 
ЕТЕМІН:

Қызылорда облысында коро на-
вирустық ин фекциясының эпиде-
миологиялық ахуалының күрде-
ле нуіне байланысты инфекцияны 
шоғыр ландыру және таралуына жол 
бермеу мақсатында Қызылорда облы-
сы аумағында 00:00 сағат 2020 жылғы 
8 сәуірден бастап 00:00 сағат 2020 
жылғы 22 сәуірге дейін карантиндік 
режимде шектеу және тыйым салу 
шаралары жариялансын.

1. Қызылорда облысының әкім-
дігіне:

1) 00:00 сағат 2020 жылғы 8 сә-
уір ден бастап коронавирус инфек-
ция сының таралуын ескере оты-
рып, азық-түлік тауарларын, дәрілік 
заттарды, медициналық заттарды 
және басқа да тұрғындардың өмір 
сүруіне қажетті тауарлар мен қызмет 
түрлерін, өндірістік және ауыл шаруа-
шылығы кәсіпорындарының үздіксіз 
жұ мыс жасауын қамтамасыз етуді 
қоспағанда, Қызылорда қаласына 
және аудандарына көлік тердің кіруіне 
және шығуына тыйым салуды;

2) үкіметтік, жүктік, транзиттік 
рейстер мен Қызылорда облысының 
әкімімен келісілген рейстерді 
қоспағанда, барлық рейстер 00:00 
сағат 2020 жылғы 8 сәуірден бастап 
00:00 сағат 2020 жылғы 22 сәуірге 
дейін транзиттік және соңғы стан-
циясы Қызылорда қаласы және 
Қызылорда облысының станциялары 
болып табылатын жолаушылар тасы-
малына арналған барлық теміржол 
байланыстарына және Белкөл стан-
циясында жолаушы поездарына 
техникалық қызмет көрсетуіне ты-
йым салуды;

3) коммуналдық және әскери 
қызметтерді тарта отырып, эпиде-
миологиялық ахуал тұрақ талғанға 
дейін қоғамдық көлікті, аялдамалар-
ды қоса алғанда, дезинфекциялау 
құралдарын қолдана отырып, қала, 
аудандар және елді мекендер аумағын 
өңдеумен толық қамтуды және 
көрсетілген жұмыстарды тұрақты 
жүргізілуін қамтамасыз етуді;

4) тұрғындардың қажетті тір-
шілігін қамта масыз ететін ұйымдар 
үшін рұқсат етілген қыз мет түрлерінің 
тізімін бекітуді;

5) блок-бекеттер мамандарының 
жұмысын күшейту және олардың 
қауіпсіздігін толық қам тамасыз етуді;

6) Қызылорда қаласында және 
аудандар да қалаішілік, ауданішілік 
(оған қарасты ауылдық округтер мен 
кенттер ішіндегі), облыс орталығында 
жұмыс барысында қызметтік, жұмыс 
орындарына қала/аудан аумағындағы 
және одан тыс жағдайда жұмыс 
орнының анық тамасына сәйкес 
жеке көліктерінен басқа, көліктердің 
қозғалысын тоқтатуды.

2. Қызылорда облысының әкімдігі, 
Қызылорда облысының полиция 
департа ментіне:

1) азаматтардың негізсіз тұрғын 

үйінен шығуына және авто кө лік-
термен жүруіне тыйым салуды, 
тек төмендегі жағдайларда шығуға 
рұқсат етуді:

- дәрілік заттар, азық-түлік қажет-
тілігін алуға және үй қоқыстарын 
шығаруға (жақын радиустарда орна-
ласқан), бұл ретте тұлғалардың саны 
2 адамнан артық болмауды;

- медициналық көмек алуға, бұл 
ретте медициналық көмек алуға 
барған тұлғалардың саны 3 адамнан 
артық (автокөлік жүргізуші, науқас, 
сүйемелдеуші) болмауды;

- жұмысқа бару (жұмыс орнынан 
арнайы анықтамасы немесе қызметтік 
куәлігі бар);

2) төтенше жағдайға байланыс-
ты карантин кезінде, ұжымдық, 
жанұялық (туылған күн, үйлену тойы, 
құдалық, тағы басқа) барлық жиын-
дарға, көрші, туған-туыстарға баруға 
тыйым салуды;

3) аса қажеттілік болмаған 
жағдайда 18 жасқа дейінгі және 55 
жастан асқан тұрғындарға көшеге 
шығуға тыйым салуды;

4) азаматтардың қоғамдық орын-
дарда, саябақтарда, скверлерде, 
жағалауларда, көше балалар ойын 
алаңдарында және азаматтардың өзге 
де демалыс орындарында болуына 
жол бермеу мақсатында енгізілген 
шектеулерді сақтау бойынша па тру-
льдік жұмыстарды күшейтуді;

5) азаматтардың үй карантині 
режимін сақталуын қатаң бақылауды;

6) провизорлық және карантиндік 
стационарларда байланыста болған 
адамдарды оқшаулау мен күзетуді;

7) 00:00 сағат 2020 жылғы 8 
сәуірден Қызылорда қаласындағы 
қалаішілік және аудандардағы 
ауданішілік (соның ішінде елді ме-
кендер ішілік)  көлік қозғалысын 
патрульдік полициялық бақылау 
бекеттері арқылы шектелуін 
қамтамасыз етуді және патрульдік 
полициялық бақылау бекеттерінің 
орындарын бекітуді;

8) Қазақстан Республикасы 
Бас мемлекеттік санитариялық 
дәрігерінің 2020 жылғы 03 сәуірдегі 
№31 қаулысымен бекітілген ал-
горитмге сәйкес блок-бекеттері 
қызметтерін күшейтуді;

9) төтенше жағдай мен карантин 
қолда нылатын кезеңде белгіленген 
жоғарыда көрсе тілген талаптарды 
бұзу немесе орындамау анық талған 
кезде тиісті әкімшілік шаралар 
қолдануды;

10) карантиндік және шектеу ша-
раларын бұзу фактілері анықталған 
жағдайда өз құзыреті мен Қазақстан 
Республикасының қолданыстағы 
заңнамалар шегінде дереу тиісті ша-
ралар қабылдап, профилактикалық 
мақсатта БАҚ-та кеңінен жариялау-
ды.

3. Қала, аудан әкімдіктері және 
«Атамекен» өңірлік кәсіпкерлер па-
латасына:

1)  діни   үйлердің, балабақ шалар-
дың, базар лардың (жануарларды 
өткізу орындары (мал базарлары), 
автомобиль және тағы басқа), сау-
да үйлерінің, азық-түлік емес сауда 
орталықтарына қызмет көрсететін 
кәсіпкерлік құрылымдардың барлық 
түрлерінің, оның ішінде жеке тұрған 
азық-түлік емес дүкендері, көлік са-
лондары,  көлік қосалқы бөлшектер 

сату салондары, гүл павильонда-
ры, химиялық тазартулар, кір жуу 
мен көлік жуу орындары, фото-
ательелер, фотосалондар, оптикалар, 
ломбардтар, жылжымайтын мүлік 
жөніндегі агенттіктер, техникалық 
қызмет көрсету станциялары, сау-
налар, қоғам дық моншалар, фитнес-
клубтар, тренажер залдары, спорт 
кешендері, бассейндер, сұлулық са-
лондары, спа-орталықтар, студиялар, 
барбершоптар, компьютерлік және 
интернет клубтар, букмекерлік және 
лото мото конторалар, бильярд клуб-
тары, үй-жайлардағы балалар ойын 
алаңдары, көрмелер және басқа да 
осындай қызмет көрсету саласындағы 
объектілер, қонақ үй кешендері 
жұмыстары, сондай-ақ тәуліктік 
пәтерлер мен үйлерді жалға беру 
және алу қызметтерін тоқтатуды;

2) штаттық режимде жұмыс жа-
сайтын дәріханаларды қоспағанда, 
азық-түлік гипермаркеттері, оптомар-
кеттер, супермаркеттер, минимаркет-
тер, дүкендер, азық-түлік сөрелері, 
бірінші кезекте қажетті тауарлар са-
удасы жұмысына күшейтілген сани-
тарлық-дезинфекциялық режиммен 
10:00 сағаттан 18:00 сағатқа дейін 
рұқсат етуді;

3) мейрамханалардың, дәмхана-
лар дың, асха на лардың және басқа да 
қоғамдық тамақтану объектілерінің 
жұмысын «клиенттерге дейін жеткізу» 
қағидаты бойынша 10:00 сағаттан 
20:00 сағатқа дейін күшейтілген сани-
тарлық-дезинфекциялық режиммен 
рұқсат етуді;

4) ішкі қоғамдық көліктің жұмы-
сын күшейтілген санитариялық-
дезин фекциялық режиммен және жүр-
гізушілер мен кассирлердің сақтық 
шараларын қатаң сақталуымен 06:00 
сағаттан 20:00 сағатқа дейін жұмыс 
жасауына рұқсат етуді;

5) күшейтілген санитарлық-дезин-
фекциялық режимін сақтай оты-
рып, «Батыс Еуропа – Батыс Қытай» 
автомагистралі бойындағы көліктерге 
қызметтер көрсету кешендерінде 
техникалық қызмет көрсету станция-
лары және қоғамдық тамақтану орын-
дары «клиенттерге дейін жеткізу» 
қағидаты бойынша жұмыс жасауға 
рұқсат етуді.

4. Қармақшы ауданының әкім-
дігі, Қазақстан Республикасы Пре-
зи дентінің «Байқоңыр» ке шеніндегі 
Арнаулы өкілінің  қызметін қам-
тамасыз ету басқармасы, Қызыл орда 
облысының полиция депар таментіне:

1) «Батыс Еуропа - Батыс Қытай» 
халықаралық автомобиль жолда-
рындағы блок-бекеттерді енгізе 
отырып, Байқоңыр қаласы, Төретам 
кенті және Ақай ауылдық округіне 
кіру және шығудың тоқтатылуын 
қамтамасыз етуді.

5. Қызылорда облыстық индус-
триялық-инно вациялық даму бас қар-
масына:

1) жер қойнауын пайдаланушы-
лар мен сервистік кәсіпорындарда 
вахталық әдіспен жұмыс жасайтын 
жұмысшылар, кен орындары басшы-
лары Қызылорда қаласына кіру және 
шығуына рұқсат құжаттарын дайын-
дауды;

2) сәйкестігін негіздеу мақсатында 
жұмыс  шылар тізімін «Сергек-Блок-
Пост» автомат тандырылған жүйесіне 
енгізуге ұсынуды.

6. Қалалық және аудандық 
тиісті аумақтардың Бас мемлекеттік 
санитариялық дәрігері аумақтағы 
және облыстағы қалыптасқан эпиде-
миологиялық ахуалды ескере оты-
рып, қосымша карантиндеу туралы 
шешім қабылдауға құқылы.

7. Ұлттық почта операторлары, 
екінші дең гейдегі банк филиалдары, 
почталық, ком му налдық, телеком-
муни кациялық қызмет көр се тетін 
кәсіп орындар мен ұйымдар, сауда 
және басқа да ұйымдарға:

1) банктердің ғимараттары мен 
меке мелерінде, бөлімшелерінде, тө-
лем қабылдайтын орындарда, касса-
ларда қызметкерлер мен клиенттердің 
(пирометрлермен, қашықтық термо-
метрмен) тем пературасын өлшеуді 
міндетті түрде сақ тауды, кезек-
терде (1,5 метрден кем емес) ара-
қашық тықты сақтауды, бетперделік 
режимді, дезинфекциялық іс-
шараларды жүр гізумен және төтенше 
жағдай режимі кезінде қабылданған 
өзге де санитариялық талаптарды 
сақтай отырып, халықты тиісінше 
қабылдауды ұйымдастыруды;

2) үй-жайлардың ішінде және 
іргелес аумақта, оның ішінде бан-
коматтар, кассалар мен сауда 
нүктелерінің жанында ұйымдас ты-
рылмаған кезектердің болуына жол 
бермеуді.

8. Барлық мемлекеттік орган-
дардың, ведом стволардың, меке-
ме лердің, ұйымдардың, кәсіп орын-
дар  дың қызметкерлері, сондай-ақ 
Қы зыл  орда облысының тұрғындары 
мен қонақ тары үнемі қорғаныс бет-
перде киюге міндетті.

9. Қызылорда облысының ішкі 
саясат басқармасы және қала, аудан 
әкімдеріне:

1) коронавирусты инфекцияның 
профилактикасы бойынша Қызыл-
орда облысындағы шектеу шара-
лары мен Қызылорда қаласындағы 
карантин режимі туралы әлеуметтік 
желілерде жадынамалар тарату, ха-
барландырулар, инфографика, видео-
роликтер, жүгіртпе жолдары арқылы 
жаппай түсіндірме жұмыстарының 
жүргізілуін қамтамасыз етуді;

2) карантин  кезінде  респуб ли-
калық, облыс тық және жергілікті 
баспа басылымдардың таралымын 
тарату уақытша тоқтатуды және 
бас па басылымдар материалдарды 
электронды нұсқаларда (сайттарда, 
әлеуметтік желідегі парақшаларында 
және  PDF форматта) жариялауды.

10. Барлық мемлекеттік орган-
дар мен аумақ тық бөлімшелер осы 
Қаулымен туындайтын шараларды 
қабылдасын.

11. Қызылорда облысының Бас 
мемлекеттік санитариялық дәрігерінің 
2020 жылғы 30 наурыздағы №4, 2020 
жылғы 1 сәуірдегі №5, 2020 жылғы 
3 сәуірдегі №6 қаулыларының күші 
00:00 сағат 2020 жылғы 08 сәуірден 
бастап жойылсын.

12. Қаулының орындалуын қада-
ғалауды Өзіме қалдырамын.

13. Осы қаулы қойылған күнінен 
бас тап күшіне енеді.

Қызылорда облысының 
Бас мемлекеттік
санитариялық 
дәрігер        А.АБДИКАИМОВА.

Тарихы – терең,
өмірі – өлең
Жағасына жасыл құрақ біт кен 

Қоғалыкөл атты алып көлді айнала 
орналасқан ауылдан та лай алыптар 
шыққан. Қазақ те атр ының анасына 
айналған Сә бира Майқанова, атақты 
Қо  жықовтар мен Лапиндер шық қан 
өткені – өнеге, бүгіні баян ды ауыл. 
Тәңір сыйлаған тек тілікпен елді өрге 
сүйреген Құл болды ишанның кіндік 
қаны тамып, жамбасы жерге тиген 
жер. Елден ұлан боп шығып, сұлтан 
боп оралған талай Алаш азаматтары 
туған жерім деп басын иген жер. Әс
кербек Рахымбекұлы мен Қайырбек 
Мырзахметұлының қа ла мына қуат 
берген қасиетті мекен.

– Ауыл ортағасырлық үлкен 
қаланың үстінде орналасқан. Ұлы 
Жібек жолының бойында. Тарихта 
Баршынкент, ел ау зында Қышқала 
атанған бұл жерде тоғыз ұңғымалы 
үлкен пеш табылды. Профессор 
Мадияр Елеуовтің басшылығымен 
«Тұран» экспедициясы биыл үшінші 
рет зерттемек. Мұнда терракота деп 
аталатын қыш тү рі көптеп кездеседі. 

Яғни, оюөрнектермен безендірілген 
қыш. Бұл VІІІХІІІ ғасырларда Қа
зақстанға ислам дінінің ке луімен 
тұстасатын қала. Ал асыл дініміз 
келгелі сәулет өнері де жаңаша 
серпін алған. Кесене, медреселер, 
шығыс моншала ры осының айғағы. 
Керек де сеңіз, Қожа Ахмет Иасауи 
ке сенесінің материалдарымен бір 
дей. Ал сегізбұрышты дизайн бұл 
Қа зақстанда табылған ал ғаш қы үлгі. 
Бұрынсоңды мұн дай ерек шелік кез
деспеген, – дейді ау ыл тарихшысы 
Үлпат Қо жа на зарова.

Қойнауы тарихқа тұнған ауылдағы 
бұл нысанда арнайы кәріз жүйесі де 
бар. Демек, құрылысы әлдеқашан 
өрке ниет ке бет алған бұл мекенде 
қол өнер шеберлері мен құрыш қолды 
құрылысшылар, қолөнер шеберлері, 
те мірден түйін түйген ұсталар мен 
ауқатты жандар мекен еткен. Бұл 
дәстүр әлі де жалғасып ке леді. 
Атақты Тілеу ұста, Ыбырай ұсталар 
өткен мұнда. Ізін жалғаған Исабек, 
Талғаттай ше берлер ел игілігіне 
еңбек етіп келеді.

Қоғалыкөл аумағында әлі де зерт
теуді қажет ететін Қара шеңгел, Тастө
бе мекендері мен Құлболды ишан ма
за рының жа нындағы медресе де бар.

Қоғалыкөлге 
бастар жол
Облыс орталығына беттеген 

даң ғыл жол өткен жылы күрделі 
жөн деуден өте бастаған. Бұрын ой
дымойдым жолдан талай көліктің 
доңғалағы жарылып тұратын. 
Халықтың «әт тегенайы» көкейінде 
жүрді. Былтыр жазда жыры бітпеген 
жамау жолды алып тастап, орнына 
жаңа асфальт төсеуге қаржы бө лінген. 
Басым көпшілігі облыс орталығынан 
қатынап жұмыс іс тейтін жұртшылық 
үшін бұл қуанышты жаңалық бол
ды. Бүгінде жаңа жолмен зырлаған 
көліктер инфрақұрылымның жаңа 
бағыт қа бет алғанын байқатады.

– Өткен жылы жолдың ба
сым көпшілігі жаңартылды. Би ыл 
бұл жұмыс жалғаспақ. Об лыстық 
маңыздағы жол бол ғандықтан 
біздікі тек септесу ғана. Әйткенмен, 
ел үшін жа салған игі іс болған соң, 
басықасында жүру – азаматтық па
рыз. Жол мәселесіне келгенде ауыл
да әжептәуір жұмыс істелді. Ауыл 
ішіндегі көптен жөндеу көрмеген, 
тіпті бұрынсоңды асфальт 

төселмеген кө шелерді қалыпқа 
келтірдік.  Би ыл ға біз Ы.Алтынсарин, 
Тілеу ұста, Қ.Сәтбаев көшелерін 
асфальттау үшін 85 млн теңгеге 
қаржыландыруға аудандық тұр ғын 
үйкоммуналдық шаруа шылық, жо
лаушылар көлігі және автомобиль 
жолдары бөліміне ұсындық. Бірқатар 
көшені түнгі жарық тандырумен қам
та масыз еттік. Мәселелер бір тіндеп 
шешіліп жатыр. Ауылда жауын жау
са толарсақтан саз кешіп жүрген 
осы үш көшені реттесек, басқалары 
жаңарып қалды. Бұл үш көшенің 
біреуін жарықтандырдық. Қалған 
екеуін салықтық түсімдер есебінен 
жа рықтандырсақ деп отырмыз. Бас
тысы, елдің игілік көруінде, – дейді 
ауыл әкімі Бақытжан Рахымбеков.

Сонау Шіркейлі ауылына «Ба
тыс Еуропа – Батыс Қытай» күре 
жолынан түсетін жол Қо ғалыкөлге, 
сонан соң Бесарық, Ж.Маханбетов 
ауылдарының кі реберістерінің 
алдымен өтіп, әуежай жолына 
қосылады. Бү гінде Ж.Маханбетов 
ауылының тұсына дейінгісі күрделі 
жөн деуден өткен. Әуежай жолы
на дейін де тақтайдай тегіс ас
фальт түсетіні өткен жылдан ай

тылып жүрген. Ал ауылауылдың 
үстін аттап, облыс орталығына ба
ратын қоғалыкөлдіктер үшін бұл 
төте жол болмақ. Жұртшылық осы 
игі істің басталғанын көрді, енді 
тәмамдалғанын да тағатсыз тосып 
отыр.

Кәсіптен 
тапқан береке
Мемлекет қамқорлығынан қол

дау тауып, хоббиін кәсіп ке айнал
дырып, оны кеңейткен дер де аз 
емес. «Нәтижелі жұ мыспен қамту 
және жаппай кәсіпкерлікті дамыту» 
бағдар ламасының бі рінші бағытына 
сәй кес төрт азамат оқуын бі тір ген. 
Ал екінші бағыт бойынша 19 аза
мат 25 млн 92 мың 500 теңге несие 
алып, не сібесін молайтты. Бұдан 
бөлек, «Қызылорда өңірлік инвести
циялар орталығы», «Ауыл ша
руашылық қаржылай қолдау қоры» 
тәрізді ұйымдардан жобаларын 
қаржыландырғандар да біршама.

– Алдыңғы жылы ауданда бағ
дар ламаны пайдаланып, кә сіпкер 
атанған жандардың саны жағынан 
көш бастадық. Был тырғы жетістігіміз 
де көңіл қуан тарлықтай. Жаңа биз
нес идеяларын ұсынып, «Мен осын
дай нысан ашқым келеді» деген 
жанның қолтығынан демеп, жоба
сын бірге дайындап жүрміз. Өйткені, 
кәсіпкерліктің маңызы жоғары. 
Бір кәсіпкер артық тір келсе, салық 
түсіміміз де артады, жұмыссыздық 
көрсеткішіміз де кемиді. Ал жұмысы 
бар, табысы тұрақты жанның қоғам
дық саяси ахуалға да оң әсерін 
тигізетінін жақсы білесіз. Түп
теп келгенде, өңір экономикасын 
дамытудың маңызды те тігі жергілікті 
кәсіпкерлерді қолдаудан тұратынын 
ойдан шығармауымыз керек. Сыртта 
жүрген жерлестеріміздің де бұл орай
да көп көмегі тие ді. Әр біріміз туған 
жерге па рыз ды санамызға сіңір сек, 
ел дамымағанда, кім дами ды?! Са
лық түсімі қанша лық ты арт са, мына 
жолымыз, жа рық  тандыруымыз, 
абат тан дыруымыздың бәрі сон
шалықты жақсарады, – дейді Ба қыт
жан Рахымбеков бізбен әң гімесінде.

Бүгінде елді мекенде 148 кә
сіпкерлік нысаны болса, оның 142
сі тұрақты жұмыс істеп тұр. Бұл 
санның 89ы жеке кәсіпкер, 38і ша
руа қожа лық, 10ы жауапкершілігі 
шек теулі се ріктестік болса, қал ған 
7еуі ауылшаруашылық өн ді рістік 
кооперативі. Ал осы кәсіп  керлердің 
10 процентінің жылдық айналымы 2 
млн тең геден асады.

Ауылда кәсіп ашқандардың дені 
мал шаруашылығын қолға алған. 
Бірі мал басын көбейтсе, екіншісі 
бордақылау ісімен ай налысады. Жас 
кәсіпкер Абай Спанов қорасында 
он бас жыл қы малын бағып отыр. 
Мектеп бітірісімен газэлектрмен 
пісі руші мамандығында оқыған ол 
бірнеше жыл осы салада еңбек етті. 
Дегенде, бұрынсоңды қорада мал 
ұстаған ауыл баласы өзіне таң сық 
емес кәсіптің тұтқасын ұста ған жөн 
деп санады.

– Рас, әдепкіде қорқыныш бо
лады. «Тақиялы періште» көр кем 
фильмін көріп пе едіңіз?! Сонда «жүз 
сом аз ақша емес, бірақ денсаулық 
та керек» деген жері бар. Тура сол 
сияқты, үш млн теңге дегеніңіз ой
найтын сома емес. Бірақ кәсіп те 
керек. Осылай кірісіп кеттік. Қазір 
жылқының бірнеше легін жібердік. 

Түсетін табысы өзіңнің икеміңе 
байланыс ты. Жылқыны уақытылы 
жемшөбін беріп, дұрыс жайғамасаң, 
семірмейді. Ауылдағыларға та за әрі 
табиғи тағам болған соң өтімді, – 
дейді ол.

«Қызылорда өңірлік инвес
тициялар орталығынан» 3 млн теңге 
несие алған Абай Бо латұлы алдағы 
уақытта кәсі бін кеңейтуді мақсат 
етіпті. Бо лашақта ет өнімдерін 
өндіретін арнайы цех ашуды жос
парлап отыр. Шикізат өзінен болса, 
өткізер жер іздеп әуре болмайсыз. 
Жақсысы, халыққа дайын өнімді 
ұсынасыз.

– Болашақта белгілі кәсіпкер 
болғым ке леді. Еңбек Ері Абзал Ера
лиев те біз сияқты бас таған шығар?! 
Неге сондай дең гейге талпынбасқа?! 
Таяуда Жақсылық Үшкемпіровтің 
ЕлбасыҚР Тұңғыш Пре зиденті 
Н.Назарбаевпен сөй лескенін әрі 
Қазақстандағы бес мың ауылды 
көтеретін бес мың жігіт болса ғой 
дегенін көріп ойға қалдым. Неге мен 
мықты кәсіпкер болып, ауылым
ды тү лете алмаймын. Ондай нәрсе 
тал пынсақ, бәріміздің қолы мыз дан 
келеді, – дейді жалынды жас. 

Қоғалыкөлдік кәсіпкерлер «Ауыл 
шаруашылығын қаржы лай қолдау 
қоры» арқылы да кә сіп бастап жатыр. 
Солардың бірі – Мұхтар Бегенов. Ол 
бірнеше жылдан бері айналысып 
келе жатқан тәжірибелі кәсіпкер. 
Айтуынша, тың кәсіптің көзін іздеп 
жүр.

– Бесалты жылдың көле мін де 
мал бордақылаймын. Пай да бірде 
мол болса, бірде аз бо лып жатады. 
Бұл да бір лоторея тәрізді. Мал ба
зарда бірде семіз мал қымбат, бірде 
арықтұрықтың бағасы да шарықтап 
кетеді. Бірнеше ай бағыпқаққан 
малыңның ақысына кейде арық 
мал алып қайтасың. Бірақ, ба ғаны 
базар айтатыны баяғыдан белгілі 
ғой. Оған күйініп жатқан біз жоқ. 
Пендесін жаратқан Құ дай несібесіз 
қалдырмайды ғой, – дейді ол күліп.

Осы кәсіпті алдына бағыт еткен 
Серікбай Таңқыбаев та жыл басын
да бірнеше жылқы алыпты. Ал жас 
кәсіпкер Шыңғыс Әби бал арасын 
асырап, қосымша мал басын артты
рып келеді.

Құла таңнан 
тер төккен
Таң бозарып атып келеді. Ше

шем сауын шелегін қолына ұстап 
қораға беттеген. Көне са маурын 
ентігін баса алмай бұр қылдап тұр. 
Ішіндегі сек сеуілдің шоғы қойсын 
ба?! Шоқ табадан шыққан ыстық 
нан тә бетіңді ашып тұр. Балалар да 
бірінен соң бірі ұйқыдан тұрып, қол 
жуғышқа кезекке тұрды. Көшеден 
даусы гүрілдеген ЗИЛ өтті. Иә, ау
ылда ерте тұратын бірнеше санатты 
адамдар бар. Сиырын сауып, өріске 
айдайтын келіндер мен аналар. Со
сын құдды бір жұмыстан қалатын 
қызметкердей ерте тұрып алатын 
балапандар. Ең маңыздысы, жер

ге дән сеуіп, оны күтіп баптайтын 
шаруашылық жұмыс шылары. Әлгі 
ЗИЛдың шопыры қасында сағаттап 
тұрсаң да ішің пыспайтын Қамбар 
деген азамат. Алған жары тарихшы 
болған соң, өзінің де білетіні көп.

Иә, Қоғалыкөлдің диқандары 
жұмысқа қызу кіріскен. Осы күнге 
дейін қораны жөндеп, 140 гектар 
жерге жоңышқа мен би дай егіп 
үлгерді. Ең үл кен екі шаруашылық, 
яғни «ЖерСу Агро» мен «Жам
был2030» се рік тестіктері мың 
гектарға күріш екпекші. Қалған ұсақ 
ша руа шылықтардың да үлесінде бі
раз көлем бар.

– Біз көктем келмей жатып, қада 
шауып, қораның құлаған жер лерін 
қалыпқа келтіреміз. Жұ мыс содан 
қыза түседі. Гаражда көліктерді дай
ындаймыз. Көктемгі науқанда да, 
күз гі науқанда да еңбегіміздің нә 
тижелі болуы техниканың уақытылы 
тоқтаусыз жүріп тұ руына байланы
сты. Әрбір қыз меткер мойнындағы 
жауап кер шілік жүгін жете түсініп, 
жұмыс істейді. Өйткені, ел осы ша
руашылықтың аузына қа рап отыр. 
Ала жаздай еккен күрішіміз – 
тұрғындарға азық. Жоңышқамыз – 
малға азық. Ал әлеуметтік жағдайы 
төмен жандарға да көмек қолұшын 
созып тұратынымыз бар. Қыстай 
халыққа қоймадан көмір тарата
мыз. Әрбір тұрғын біздің мұн дай 
көмегімізден тыс қалмайды, – дей
ді шаруашылық төрағасы Берік 
Әлекеев.

«Жақсының жақсылығын айт, 
нұры тасысын» демей ме?! Берік 
Жағы парұлы ауылдың кі реберіс 
төлқұ жатынан бастап, талай нәрсенің 
көрік тенуіне үлес қосып келеді. Аза
матына қарап, ауылын танитын елміз 
ғой. Бастағы береке мен бақтың 
тұрақты болуы осындайдан. Таяу
да ғана баспаға дайындалып жатқан 
Жұмабай Байзақұлының «Қоғалыкөл 
қаһармандары» ат ты соғыс жыл
дарында ерлік көр сеткен бабалар 
туралы кітапқа да демеушілік жа
сады. Талай істің басында атымтай 
жомарттығын көрсетіп жүрген оны 
ел сыйлайды. Міне, ауылдың ажары 
да осы емес пе?!

Судың көзі 
ашылды,
алқапқа
дән шашылды
Ауылда тірліктің көзі толып 

тұр. Тек білек сыбансаң болғаны. 
Ауылдың шетіндегі Ы.Алтынсарин 
көшесі биікте орналасқан. Содан 
болса керек, аяқсу да жарытып бара 
қой майтын. Ауылдың шығыс жа
ғынан келген су батысқа қа рай ой
ланып барады. Бұл мәсе лені көптен 
бері ойға алған ауыл әкімі Бақытжан 
Рахымбеков таяуда көміліп қалған 
арықтарды тазарттырып, аяқсуға 
жол ашты. Талай жылдан бері су 
көрмей, кенезесі кепкен ағаштар да 
жақында су ішетін болады. 

– Мұнда кім әкім болмай жатыр. 
Ауылдың төл перзенті келгелі біраз 
іс өрге бастады. Қуанатынымыз 
сол. Аяқсуға қо лымыз жетсе, аула
мызды кө гертер едік. Жасыл желек 
ауа мызды тазартады әрі әсем дік 
сыйлайды. Сондықтан бұл жақсы 
бір жұмыс болды. Аудан, ауыл 
әкімдеріне ризамыз. Асылы, қай 
басшы болса да жаны ашып істеген 
істің берекесі бол мақ. Арықты қазу 
арқылы алын ған таза әрі құнарлы 
топырақты тұзданып кеткен жерлер
ге апарып жатыр. Бір істің бір іске 
пайдасы осылай тиеді, – дейді ауыл 
ақсақалы Зейнолла Рүстемов.

Ақсақалдар белсенділігі жо ғары. 
Жастарға ақылын айтып, өмірден 
алған тәжірибесімен бө лісіп келеді. 
Көшекөшенің ауыз біршілігін арт
тырып, кейін гі толқынды баулуда. 
Міне, ағ еден ауылдың көрінісі деген 
осы.

– Ақсақалдармен әркез ақыл
дасып отырамын. «Кеңесіп піш кен 
тон келте болмайды» деген бар. 
Бастаманы бастарда қалай дұрыс 
екенін сұрап аламыз. Алда жоспар 
жетерлік. Бас тысы, кәсіпкерлікті 
дамыту арқылы тұрғындарды 
жұмыспен қамтып, жұ мыс сыздықты 
азайту. Қоғамдықсаяси ахуал да 
әрдайым назарда. Мұның бар  лығына 
ауылдың үлкенді сыйлап, кішіге ізет 
көрсететін қасиеті мен перзентін 
қолдайтын туған елдің ерек шелігі 
сеп болады, – дейді Бақытжан 
Жұмабекұлы.

Сырдария ауданына қарағанмен Қоғалыкөлдің тіршілік тіні 
облыс орталығымен тығыз байланысты. Қызылордадан отыз 
бес шақырым жерде қоныс тепкен ауыл негізінен егін және 
мал шаруашылығымен күнелтіп отыр. Атакәсіпті түлеткен 
елдің бүгінгі әлеуметтік-экономикалық жағдайы сыртқы 
көрінісінен-ақ көрініп тұр. Елді мекенге кіреберістен жаңа 
ауылдың жарқын болашаққа бетбұрысы айқын аңғарылады. 
Алақандай ауылдың салық түсімі өткен жылы 8 млн 961 мың 
теңгеге жетіп, 160 процентке орындалды.

БІЗДІҢ АУЫЛ

ҚОҒАЛЫКӨЛ

Дәулет ҚЫРДАН,
«Сыр бойы».Sb

Қауіпті вирус ауылдағы шаруашылық құрылымдардан 
өзгелерінің қызметіне саябыр әкелгені рас. Әйтпесе, әрбір 
күні мәдениет үйінде әуезді ән шырқалып, көз тартар билер 
көрермен көзайымына айналып жататын. Ауылды аралаған 
жедел жәрдем көлігі тұрғындарды қауіпсіздік шарасын қатаң 
сақтауға шақырып жүр.

Бұл – өтпелі қиындық.
Ал, Қоғалыкөлдің шаруа берекесі арта беретініне сенім зор.

Сырдария ауданы.
Суреттер автордыкі.

Мың 
алғыс
Ақ қардай халаты бар,
Адалдық ар, анты бар. 
Аяулы дәрігерлер,
Дертіңе  ара тұрар. 

Ерекше емі берген,
Еңбегін  елі  көрген.
Жолынан шуақ шашып, 
Қолынан өмір өрген.

Темірдей  төзімдері,
Өжеттік  өзінде  еді.
Дерттінің   емін  жасап,
Түнде  де көз ілмеді. 

Жан емес қатардағы,
Жанкешті  атанғаны.
Дәрігер қайсар жандар
Халқының  қаһарманы. 

Қашанда  ұнайды ісің,
Күреспей  тұрармысың.
Қабыл  ал, дәрігерлер,
Халқыңның  мың алғысын.

Махмұтбай ӘМІРЕҰЛЫ,
Қазақстан Жазушылар 

одағының мүшесі.
Қызылорда.

Сабырлық, 
бірлік керек 
бәрімізге!
Армысың, абзал халқым – 

жұбанышым,
Тірегім, арқа сүйер 

қуаткүшім.
Қай жерде, қай биікте 

жүрсемдағы,
Өзіңмен бірге тілек, 

қуанышым!

Нұрлы іске талап қылсам 
күліп әр таң,

Бір Аллаға, өзіңе сенім артам!
Жалаулы жетістікке 

жетіп жатсам,
Бапкерім, кейіпкерім – 

сенің арқаң!

Шыңдалып от пен судан 
қайнап шыққан,

Жаралған тегі сонау 
асылзаттан.

Ел едік тұғыры мықты 
тәлім алар,

Тәуелсіздікті ту етіп 
келе жатқан!

Жат пиғыл пенделердің 
ылаңы ма,

Әлде бұл Жаратқанның 
сынағы ма?!

Тәуба! Тәуба! 
Шығыстан бір шықты індет,

Зәр шашып әлем – 
өмір шырағына!

Жапанда жалғыз ағаш 
орман болмас,

Жалғыз тұлға ел болмаса 
қорған болмас.

«Әр қазақ – бауырым» – 
деп еңбек етсек,

Ол елдің өрісі кең, 
арман болмас!

Жымысқы жәдігөйдің 
қулығынан,

Адамзатқа жат, 
теріс пиғылынан

Әлемді, қазағымды 
сақта Құдай,

Аты өшкір «коронавирус» 
сұмдығынан!

Жаратқан нұрын төккен 
жерімізге,

«Мың өліп, мың тірілген» 
елімізге.

Уа ағайын, бұл бәледен 
құтылармыз,

Тек сабырлық, 
бірлік керек бәрімізге!

Дүниенің нәсіп етпей 
боқты жүгін,

Үлгі етіп атадәстүр 
тектілігін.

Халқым барда сен де аман, 
мен де аман,

Сақтайық елдің тыныш, 
мықтылығын!

Мұрат СЫДЫҚОВ,
Қазақстанның еңбек 
сіңірген қайраткері, 

«Құрмет» орденінің иегері, 
Арал ауданының құрметті 

азаматы, күйші-композитор, 
ақын-жырау.
Арал қаласы.

ӨМІР-ӨЗЕН

Ол жалғыз ұлы Оспаннан, 
сүйікті жары Әлиядан айырыл
са, мен ұлым Ароннан, жарым 
Жақсыбикеден айырылдым. 
Екеуміз де  кәсіптерімізді 
шың дадық, еңбек етуден тан
ба дық. Мына 4 томдық еңбек 
– Хұсекеңнің қағаз бетіне таң
балаған, кейінгілерге қал ды
ра тын асыл мұрасы. Талан ты
мен, өнерімен елге танылған 
аға ның өмір иірімдерін бүге
шігесіне дейін мүлт жібермей 
жазып отырғаны, ұқыптылығы, 
еңбекқорлығы, білімдарлығы 
ме нің де шабытымды шырт ұй
қыдан оятқандай болды. Осы 
бір сөзімнен кейін өмірім дегі 
кейбір жайттарды еске алып, қа
ғазға түсіруді жөн көр дім. Пай
ғамбарымыздың ха дис  теріңде 
жақсылығыңды өзің айтпа де
ген тәмсілді бетке ұстап, өзіме 
жа салған жақ сы лықтардан бас
тауды жөн көрдім. Өмірден 
озып кеткен дердің рухтары риза 
болсын, олардың ұрпақтары бі
ле жүрсін, кейбір шендішек
пенділерге сабақ болсын, жас
тардың жанын жақсылыққа 
жа қындата түсер деген ой ғана 
менде.

Азаматтың дұрыс қалып та
суы мектептен, ұстаздарынан 
басталады. Сондықтан Сапар
бек Мұхтаров, Әмірғали Құдай
бергенов, Дариябай Әлиасқа ров, 
Байназар Сүлейменов, Мың
жасар Бәйдешов,  Мырзах мет 
Жетпісбаев, Әбілқайыр Кен
жебаев, Әнуар Әбенов, Мең
дияр Киікбаев, т.б. ұстаздарым 
бүгінге дейін есімде, жарқын 
бейнелері көз алдымда. Биыл 
100 жылдығын атағалы отырған 
Тереңөзектегі Иса Тоқтыбаев 
атындағы мектепті бітіргеніме 
60 жылдан асты. Қанша уақыт 
өткенмен Битай Қуанов, Зер хан 
Сақтағанова, Қасымхан Ыс
майлов, Келес Асқаров, Ахат 
Жанаев, Бектұрған, Айжамал, 
Алмат, т.б. ұстаздарымды тебі
рене еске аламын.

Орта мектепті бітіргеннен 
кейін (1959 ж.) үш жыл цел
люлозакартон комбинаты құ 
ры лысында бетон құюшы бо
лып жұмыс істедім. Осында 
еңбектің, тер төгудің не еке
нін білдім. Бүкілодақтық ком
сомолдардың екпінді құрылысы 
деп жарияланған ЦККда өз бек 
Ахметов Юсуптің бе тон шылар 
бригадасында, ком со молдық 
жолдамамен Украина Белорус
сия, Молдавиядан кел ген аза
маттармен жұмыс жаса дық. 

1962 жылы Армия қата
ры на алынып, ГДРда әске
ри борышымды өтедім. Тәр
ті бі қатал болғанмен, мұнда 
да біраз жоғары шенді Ке ңес 
офицерлерінің шапа ға ты     нан 
шет қалмадым. Рота ко    мандирі 
капитан В.В.Ва пи ров офи
церлер үйінде ЖООға тү суге 
талаптанғандарға ұйым дас ты
рылған 6 айлық дайындық кур
сына түсуіме жағдай жасады. 
Әскери борышымды өтеген 
екінші жылымда Варшава ке
лісімі (Стран Варшавского 
до  говора) әскерлерімен бірге 
өткізілген әскери оқужатты
ғуға қатыстым. Ол Эльба өзе
нінің сол жағалауында КСРО 
қорғаныс министрі, мар шал Ма
линовскийдің басшы лы ғы мен 
өтті. Мен ол кезде аға сер жант 
болсам да, офицерлік лауазымға 
сай взвод командирі едім. Бізге 
қойылған тапсырма – 8 минутта 
Эльба өзеніне пан тоннан көпір 
салып, одан ауыр танкілерді 
өткізу. Сол кезде әуеден шү
йілген самолеттер тан кілердің 
артынан алға ұмтылған жаяу 
әскерлерді бомбаның астына 
алуы керек. Түскен бомба  лар 
дың жарылысын жарылғыш 
заттар – тротиллмен имитация 
жасау – бізге берілген әскери 
тапсырма. Дивизияның аға 
инженері, Кеңес Одағының 
батыры, майор В.А.Ершов 
әскери оқужаттығуға қатысты. 
Оның есімін естігенде коман
дирлеріміз діріл қағатын. Әс
кери жаттығу басталар ал

дында сапта тұрмыз. Майор 
Ер шов сапты аралап, әскери 
бө лімшелер солдаттарымен 
аман дасып келеді. Біздің ротаға 
жа қындағанда байқағаным,  
ала са бойлы, әскери сумкасы 
тір сегіне түсетін, сапсары, 
кір пігі аппақ қарапайым орыс 
екен. Атына тіпті сай кел мей
тін дей. Батальон, рота, взвод 
ко мандирлері қаққан шеге дей. 
Взвод командирі ретінде сап
тың 1қатарында тұрған маған 
майор  В.А.Ершов «Қайдан
сың?» деді. Әскери темппен 
«Қа зақстаннанмын» деп сарт 
еткіздім. Сәл ойланып, «Қа
зақстан – кең байтақ ел ғой» 
деді. Іле «Қызылордаданмын» 
дегенімше, «Қаласынансың 
ба?» деп сұрады. «Иә» деген 
жа уабымнан кейін маған бір
ден жылы шыраймен: «Ме нің 
нағыз жерлесім болып шық
тың» деп қолымды қысты. Бір 
ауыз сөз айта алмай тұрған 
командирлерім аңтаң. Майор 
сәл кідіріп, соғыс кезінде Мәс
кеудің авиация училищесі Қы
зылорда қаласына көшіріліп 
кел генін (эвакуация), соның 
қыс қартылған курсын бітіріп, 
Қы зылордадан әскери ұшқыш 
ретінде соғысқа аттанғанын 
те бірене еске алды. Елге де
ген сағынышымды қозғап жі
бер ген кездесуім кешегідей 
есім де. Әскери сапты әрі қа
рай жағалауға ыңғайланған ол 
командирлеріме қарап, «Ме нің 
жерлесім жаман қызмет ет
пейтініне сенемін, офицерлік 
лауазымда тұрғанына қарағанда 
солай болу керек, еліңе сәлем 
айт» деді. Қаламыздың тари
хын зерттей келе, ескі базардың 
дария жақ бетінде Училищная 
деген көше болғанын білдім. 
Тағдырымның осы бір сәтіне 
алыс Герман жерінде тап бол
ғаным жақсылардың аялы ала
қанынан құр қалмағанымның 
дәлеліау деймін.

Үшжылдық Кеңес армия
сының соңғы айларында 
С.М.Киров атындағы (қазіргі әл 
Фараби) университетке оқуға 
келдім.  Конкурс жоғары, бір 
орын ға 16 үміткер. Бірінші 
ем тихан – тарих пәнінен. 
Әскерде дайындалғанмын. 
Бірақ емти ханның аты – ем
тихан. Аға сержант пагоны
мен әскерше  киініп, бағымды 
сынауға кел дім. Билет алып 
дайындалуға оты  рысымен, 
сылыңғыр, қара то ры азамат 
қасы ма келіп, билеттердегі 
сұрақ   тарды шолып өтті де, 
«анау кар талардағы белгілерді 
дұ рыстап қарап, солай жауап 
бере бер. Мысалы, ана бір карта 
Кеңес үкіметінің жалпы шеруі 
(Триум фальное шествие Со
ветской власти) деп аталады. 
Онда көр сетілген қызыл жалау
ларды уақытына қарап айта 
бер» деді. Солай жауап бердім. 
Бас қа сұрақтарға да дұрыс жа
уап берген сыңайлымын. Ем
тихан алушылар бір ауыздан 
5тік баға қойды. Маған бағыт 
бер ген тарих ғылымдарының 
кан  дидаты, доцент Рахым Қа
йыр гелдин ағай екен. Уни вер
ситетке қабылданғаннан кейін, 
ұс тазым жұбайы Л.В.Моз
гуновамен бір ге дәріс оқыды. 
Алғашқы емтихандаақ аяулы 
ұстаздардың аялы алақан да
рының жылуын сезіндім. Оқуға 
түсуіме сенімім артты. 

Келесі емтихан – қазақ 
әдебиетінен шығарма. Үш 
жыл қазақша кітаптан қол үз
ген, тек орыс тілінде ғана сөй 
леген маған бұл сынақ оңай 
бол майтыны айтпаса да тү
сінікті. Университеттің акт за
лы тола талапкерлер. Сылың
ғыр, арықша келген жігіт 
сыр ты сүргіштелген емтихан 
сұ рақтары салынған конвертті 
талапкерлердің көзінше ашты. 
12сұрақтары қазақ әдебиетіне 
байланысты, 3сі еркін тақырып 
екен. Үш жыл қазақшадан ма
құрым болған менің 12сұ
рақтарға шамам келмейтіні бе
сенеден белгілі.

«Суға кеткен тал қармай
ды» дегендей, қалайда уни
вер  ситетке түсуім керек. Қа
был данбаған жағдайда әскери 
борыштың қалған 23 айын 
Германияға қайта жібер ме
генмен, Қазақстандағы бір әс
кери бөлімде өткізуге жолдай
ды. Қысылғаным соншалық, 
мектепті сол жылы бітірген 
гурьевтік (Ақтау) екі қызбен 
танысып, (аттарын ұмыттым) 
орталарына отырып, солардан 

көшіруге келістім.  Жарты са
ғаттай отырдым, сенген қыз
дарымда еш әрекет жоқ. Ба
ғанағы конверт ашқан ағай 
талап керлерді аралап жүр. 
Қолымды көтеріп едім, «иә, 
солдат, не болды?» деді. Гер
манияда үш жыл боры шым
ды өтеп жүргенде Ук раина 
жа зушысы Никола Руден ко
ның «Ветер в лицо» деген ро
манын оқығанымды, басты 
кейіп керлерін қысқаша жазып 
алып, есімде сақтағанымды, 
бі рақ романның атының қа
зақ ша аудармасын білмей ті
німді айттым. Аталған роман 
қазақшаға аударыл маған дық
тан, романның  орысша ата
уын өзгертпей, еркін тақы
рып қа шығармаңды жаза бер 
деді. Үстімнен ауыр жүк түс 
кендей сезініп, оқыған кі
тап  тарымды жазып жүрген 
қойын кітапшамды алып, ер
кін тақырыпқа шығармамды 
бастап кеттім. Екі жағымдағы 
қыздар менен көшіре алмады, 
себебі мен оқытушыдан тақы
рыбымды сұрап алдым ғой. 
Олар содан сескенген болар. 
Шы ғармам жоғары баға ал
ды. Студент атанғаннан кейін 
білдім, талапкерлермен бол ған 
сол кездегі аспирант, ғалым, 
әдебиетші, профессор, қоғам 
қайраткері, дипломат Мыр
затай Жолдасбеков екен. Мыр
зекеңмен бір кездескенде осы 
жағдайды есіне салдым, риза 
болып қалды. 

Үшінші соңғы емтихан – қа
зақ тілінен ауызша. Үш сұрақ. 
Алдыңғы екеуіне жауап бердім. 
Үшіншісі – сөйлем талдау, оны 
білмеймін. Аққұбаша, қою қара 
шашты жігіт пен жасы келген 
апай екеуі емтихан қабылдап 
отыр. Алдыңғы екі сабақтан 
жоғары баға алғанмын. Емти
хан парағы алдарында. Жаңағы 
жігіт: «Әскери борышыңызды 
қайда өтедіңіз? Қай облыстың 
тумасысыз?» деген үшінші сұ
раққа еш қатысы жоқ сауал та
стады. Менде жерден жеті қоян 
тапқандай, бастыр ма ла  тып 
жауап беріп жатыр мын. Қы
зылорданың қай ауда ны нансыз 
дегенде Терең өзегімді, оған 
Шіркейліні қоса айттым. Сол 
кезде маған сауал қойған жігіт: 
«Апай, алдыңғы екі пәннен өте 
жақсы тапсырыпты, үш жыл ше
телде әскери борышын өтепті, 
солдаттың көңілі жәй болсын, 
5 қойсақ қайтеді?» де ді. Жылы 
жүзді апай бірден келісті. 
Қуаныштан жарыла жаздап ау
диториядан шығып, талапкер
лермен сөйлесіп тұр сам, бір қыз 
бала келіп Қазақ радиосынан 
екенін айтып, ме нен интервью 
алды. Сөйтіп уни верситетке 
түскен хабарым өзімнен бұрын 
елге жетті. Ал бағанағы емти
хан алған жігіт сол кездегі аспи
рант, ғұлама ғалым, педагогика 
ғылымдарының док торы, про
фессор, жерлесім, туған жеңгем 
Кенжегүлдің ағасы Тотай 
Тұрлығұлов екен. Ол кісіні сол 
уақытта білме геніме бір Алла 
куә. Осы жайттар есіме түссе, 
Алла пейі ліме берген болар деп 
шү кірлік етіп қоямын. ГДРдан 
келген 43 солдаттың ішінен 
қызылордалық үш жігіт оқуға 
түстік. Қазіргі отставкадағы 
генерал Сағындық Жүрсінбаев, 
қаламыздың құрметті азаматы 
Қорғанбек Қайруллаев және 
мен. Екеуі заңгерлік маман
дық қа, мен тарих факультетіне 
қабылдандым. 

Алматыда өткен студенттік, 
аспиранттық қызығы мол 
кезеңдер – бір дастан. Талай 
ғұлама ұстаздардың дәрістерін 
тыңдап, олардан тәлімтәр
бие, ғибрат алдық. Бір оқу то
бымыздан үш ғылым докторы, 
профессорлар бірнеше ғылым 
кандидаты, доценттер, жо
ға ры лауазымды азаматтар 
шықты. Ұстаздарымыз Бахта
жар Мекішов, Алмабай Сұрап
бергенов, Кеңес Қожах метов, 
Сәкен Кенжебаев, Т.Иб ра шев, 
т.б. жадымызда. Дис сер   та

циялық жұмысыма ғы лы ми 
жетекші болған ҚР Ғы лым ака
демиясының кор респон дент
мүшесі Серғали Еспембетұлы 
Толыбеков – ғұлама ғалым, ту
рашыл, жаны таза сыйлы азамат  
еді. Ол  бі рінші оппонентіммен 
Киевке ұшып барып, Украина 
Ғылым академиясының эко
номика инс титутының дис
сертациялық ке ңесінде ме
нің жұмысымды талқылау 
кезінде жұрт таң ға латындай сөз 
сөйледі. Кейінгі жылдары да  
әкелік қамқор лы ғын аяған емес.

Кандидаттық диссертациям
ды қорғауға 7 жылдан аса 
уақытым кетті. 1977 жылы 
КСРО бойынша диссерта ция
лық кеңестер жабылып, ма
ман дандырылған докторлық, 
кан дидаттық диссертациялық 
кеңестер құру басталды. Таш
кент, Мәскеу қалаларында 
кеңес ашылмай Украинаға бар
дым. Ұлты бөлек болғанымен, 
қа зақтарға деген ықыласы 
ерекше украиндықтардан да 
бірнеше дос таптым, қамқорлық 
көрдім, кеңесін тыңдадым. 

Иә, өмір кілең жақсылық
тардан тұрмайды, кейбір кедер
гілердің зардабын тартқанымды 
жасыра алмаймын. Олар жайлы 
да айтармын, жазармын. Бірақ 
қазағым «таспен ұрғанды ас
пен ұр» дейді ғой. Кейбір 
аспан тіреген ағаларымның 
ал дыма келгендері де болды. 
Ма ған жасағандарын естеріне 
салмай, қолымнан келген
ше жақ сылықпен қайтардым. 
Алла куә! Педагогикалық инс
титутқа оқытушы болып кел
ген Тоқжолов Болат, Жұба
ниязов Икрам, т.б. талай 
теп кінің астында жүрдік. Сон
дай бір кезде инс титут про
ректоры, профессор Нәжман 
Разақұлы Күнқожаев ағамыз: 
«Қазыбай, саған обал болды. 
Уәлихан Бишімбаевқа айт
тым. Биыл  ДГМСИ фи лиал 
ының стденттері 3курс қа 
келеді. Оларға сенің саба ғың 
– «Саяси экономия» жүре ді. 
Барып жолық» деді. Әртүрлі 
ойлармен филиал ди ректоры 
У.Бишімбаевқа келдім. Құжат
тарымды көріп, бірден аға оқы
тушылыққа қабыл дады. Жақ
сылықтан жаралған көкпарды 
алдыма өңгере салғанына риза 
болдым. Онжылдық ұстаздық 
өмірім Уәлихан ініммен сый
ласумен өтті. Ғылым кан ди 
даты, доцент атандым. 4бөл
мелі пәтерлі болдым, ұлым осы 
оқу орнын бітірді. Кәсіподақ 
ұйымын басқардым. Тек маған 
емес талайларға жақсылығын 
аямаған Бишімбаев Уәлихан – 
Қозыкеұлы тәуелсіз еліміздегі, 
аты әлемге әйгілі, Мемлекеттік 
сыйлықтың иегері, ірі тұлға
лардың бір ғой. Аталған оқу 
орнынан осы уақытқа дейін 
ағалыінілі болып сыйласатын 
ҚР Мемлекеттік сыйлығының 
лауреаты, профессор Ысқақов 
Тұрлан Өтешұлы, ҚР Ғылым 
академиясының академигі Та
шимов Лесбек, ғылым док
торы, профессор, Қожа Ахмет 
Яссауи атындағы Халықаралық 
университетінің проректоры, 
профессор Өмірбек Үмбетов, 
Әбсаттар Жұмаділдаев т.б. ат
тарын ерекше атар едім. 

Өткен ғасырдың 70жыл
дары пединститутқа академик 
Бақберген Сәрсенұлы Досмам
бетовпен бірге келдік. Ғы лыми 
талпыныстарымыздың, адал 
еңбектеріміздің арқасында ол 
– ректор, мен проректор бол
дым. Институттың партия 
ұйымын басқардым. Бақберген 
қарапайымдылығымен, кең ді
гімен, көпшілдігімен, еңбек
шілдігімен, кешірімділігімен, 
із денімпаздығымен ерекше
лене ді. Кафедра меңгерушісі 
болған кезімде 8 қыз баланы Бақ
бер геннің қолымен, қолдауымен 
жұмысқа ал дық. Олардың бі
разы қазір ға лымұстаздар. 
Біз   дің жақ сы лықтарымызды 
там    сана да таңғала айтып жү
реді. Сол кеңдігі мен еңбек
қор  лығы Бақбергенді алға же  
те леді, тұлғасын биіктетті. 
Қазіргі 14 қабатты «Болашақ» 
уни вер ситетінің ғимараты, 
Сыр   дарияның сол жа ғалауынан 
менмұндалап тұр ған Бақберген 
әріптесімнің тұл ғасын елесте
тетіндей. Өмір дегі қадамың 
кеңейіп аршындап, ба са бер, до
сым!

Иә, Хұсейн ағам старт  
бер ген  ойлар легін осымен 
доғарайын. Талайлардың жақ
сылығын көргендіктен болар, 
менің де жаным жақсылыққа 
жақын, соған құмар. Ал олар
ды айтуды көргендер мен се
зінгендерге қалдырайық. Жақ
сылыққа не жетсін, шіркін, 
дү  ние тек жақсылықтан тұрса 
ғой!

Қазыбай 
ҚҰДАЙБЕРГЕНОВ,

  ҚМУ-дың профессоры.

ЖАДЫМДАҒЫ 
ЖАЙСАҢДАР

Шығармашылық шабытты оятатын кейбір 
сәттер болады. Жазғалы отырған мақаламды содан 
бастамақпын. Жуырда биыл сексеннің сеңгірін 
бағындырған туыс ағам Хұсейн Жүсіпұлы Әмір-
Темір телефон соғып, келіп кетуімді сұрады. 
Бардым. Жұмыс кабинетінде қабылдап, «Сіздің 
кітапханаңызда менің осы бір дүниелерім де 
орын алар ма екен деген  үмітпен шын жүректен 
ұсынамын.  Хұсейн 6.02.2020» деген қолтаңбасымен 
4 томдық шығармасын берді. Туыстығымызды бы-
лай қойғанда, тағдырласпыз. 

Әкем үш ағайынды. Ағасы 
Әбен және қарындасы Мариям 
Қармақшы ауданы сол кездері 
Алтыншы ауыл аталатын жер
де Сарыбайдың отбасында дү
ниеге келген. Атаанасынан 
әскерге шақырылмай тұрып 
ерте айырылған.

Ағайынды Сарыбаевтар 
– Мәтжан мен Әбен Қызыл 
армия қатарына 1939 жылы 
ша қырылып, Батыс Украина, 
Батыс Белоруссия жерлерін 
Кеңес үкіметіне қосуға үлес 
қосқан.

Ұлы Отан соғысы ағалы
інілі Сарыбаевтарды әртүрлі 
әскери бөлімдерге бөліп 
тастаған еді. Қарапайым қазақ 
сар баздары, әрине, әскери 
опера цияларды, Бас штабтың 
құ пияларын білмейтін. Алайда 
олар алдарындағы мақсаттарын 
айқын білетін, ол – Отанды 
қорғау. 

Сарыбаев Әбен 1943 жылы 
Сталинград қаласындағы шай
қаста ерлікпен қаза тапты. Інісі 
Мәтжан шайқасты жалғастыра 
берді. Осы уақытта Жосалы 
кен тінде «Барлығы майдан 
үшін, Барлығы жеңіс үшін!» 
деген ұранмен уақытпен, қиын
шы лықпен санаспай, әкемнің 
қа рындасы Мариям еңбек етті. 
Ол кісі соғыстан алыс болса да 
жүрегі Отан қорғаушылармен 
бірге еді. Себебі жалғыз ұлы 
Үсенбай әскер қатарында, сұра
пыл соғыстың ішінде болатын.

Әкем Мәтжан 1943 жылдың 
шілде айында Воронеж қала
сындағы шайқаста аяғынан жа
раланып, дала госпиталіне емде
луге жіберіледі. Сонда ем алып, 
өз еркімен қайта әскер қатарына 
қосылады.  Ол уақытта Кеңес 
әскері Шығыс Еуропаны фа
шист әскерінен тазалау опера
циясын бастап кеткен болатын. 
«Варшаваны алғаны үшін» 
медалімен марапатталып, Поль
шаны азат еткеннен кейін, Бер
лин шайқасына қатысу үшін 
майданға қайта жіберіледі.

1945 жылдың сәуір айының 
27жұлдызында 317атқыштар 
полкі әскери ұранмен Берлин
ге шабуылға аттанады. Әскери 
штурм кезінде Мәтжанның 
қасындағы сарбазға, өзбек жігіті 
Тошмат ағаға оқ тиіп, сұлап 
түседі. Әкем дереу құлаған 
сарбазды 1015 метрдей жерге 
сүйреп, «шыда досым, қазір сені 
медбикелер алып кетеді» деп 
алға қарай ұмтыла бергені сол 
еді, жаңа ғана жауынгер құлаған 
жерге  снаряд жарылады. Екеуі 
де бастарын бұғып жата қалады. 
«Жақсы досым, аман бол!» деп 
әкем шабуылды жалғастырады.  
Сол шайқастың аяғына қарай 
өзі де іші мен сол аяғының 
сирағынан (орысша – голень) 
жарақат алады.

Воронеж, одан Энгельс 
қала ларының госпитальда
рында ем алып, 34 рет опе
рация жасалады. Дегенмен, 
снарядтың қалдығы денесінде 
қалып қояды. Бала кезімізде 

сол аяғын уқалап отырғанда 
алақанға кішкене кесек темірдің 
үшкір жиегі тиетін еді. Бұл – 
Берлиндегі соңғы шайқастан 
қалған белгі.  «Отан соғысы» 
II дәрежелі ордені, «Берлинді 
алғаны үшін» медалі, «Берлинді 
алғаны үшін» Сталиннің қол
жазбасы бар Алғыс хаты Эн
гельс госпиталінде табысталған 
болатын.  Энгельс  қаласынан 
кейін Самарқан эвакуациялық 
әскери госпиталіне ем алуға 
жіберіледі. Сол Өзбекстанда 
өмірін түбегейлі өзгерткен бір 
оқиға болды.

– 1946 жылы Самарқанд 
әскери госпиталінен шығып, 
Қазақстанға қарай жол жүру 
үшін вокзалда отырғанмын, 
– дейді әкем. – Жолаушылар, 
кіріпшығып жатқан адамдар да 
көп. Бір кезде қасыма тақия ки
ген өзбек жігіті келіп құшақтай 
кетті. «Мәтжан ака, құдай бар! 
Кездестік қой» деп қуанғанын 
көрсеңіз. Қарасам, кезінде со
ғыста ажалдан құтқарып қал
ған досым Тошмат ака болып 
шықты, – дейтін.

Содан не керек, әкемді қояр 
да қоймай қонаққа шақырады, 
көндіреді. Жолда – соңғы алған 
жарақаты қауіпті болғанын, 
медициналық комиссияның ше
шімі бойынша әскери қызметке 
жарамсыз деген құжат алып 
үйіне оралғанын, әкесінің 
қайтыс болғанын, анасының 
жалғыз ұлын құтқарып қалған 
қазақ жігітін тосып, көргісі 
келіп жүргенін айтады. Қонақ 
болып енді ауылға қайтайын 
дегенде Тошмат аканың анасы 
жібермей қояды. «Менің екінші 
ұлым боласың, кетпе!» – деп 
алып қалды. Солайша, мен өзбек 
отбасының екінші ұлы болдым, 
– дейді әкем.

Жұмысқа орналасты, доста
ры көбейді. Көп ұзамай қазақ 
қызы Наурызбаева Тұрдыгүлді 
кездестірді. Тамды қаласынан, 
мамандығы – мұғалім. 1947 
жылы Тошмат ака мен Мәтжан 
бір күнде үйленді, отбасылы, 
балалы болды. Әртүрлі себеп
термен көшіп келген қазақтар 
әкеммен жақсы араласып, 
қасына қоныстанған. Аяғында 
әкем тұрған көше – «Қазақ 
көшесі» деп аталып кетеді.

Анам Наурызбаева  Тұр
дыгүл өте сауатты, байсалды 
кісі болатын. Бос уақытында 
кеудеше, шұлық, қолғап, кілем 
тоқитын. Әділетсіздік орын 
алса, соны шешу үшін бар 
күшін салатын. Әлі күнге дейін 
қариялардың айтқан мына 
оқиғасы есімде. 1948 жылы 
әкемді тұтқындайды. Милиция 
бөлімінде көрісуге де рұқсат 
бермейді. Амал жоқ, апам 
үйге келіп, «Москва, Кремль, 
Сталину» деп хат жолдайды. 
Әрине, хат Сталинге жетпеген 
шығар, бірақ жоғарыдан билік 
басындағылар келіп, мәселені 
шешуге кіріседі. Сол күні 
үйге милиционер әкемді ертіп 
келіп, бір түсініспеушілік бол

ды, кешіріңіз. Мына қағазға 
кешірдім деп қол қойыңызшы. 
Сосын фашистерді жеңген 
батырыңызды қабыл алыңыз. 
Кінәсі жоқ екен, айып бізден, 
кешіріңіз тағы да, – деп әкемді 
қайтарған екен.

Уақыт өте келе, соғыста алған 
жарақаттар белгі бере бастайды. 
1974 жылы сол жағы жансызда
нып қалды. Отан соғысының II 
топтағы  мүгедектігін I топқа 
ауыстыру керек болды. Бұл 
жағдайда соңғы сөз аудандық 
бас дәрігерге байланысты. 
Дәрігер уақыт өте келе сарғайып 
кеткен әскери құжаттарды оқып: 
«орыс тілінде «голень» деген 
сөз жоқ, «колено» деген сөз бар. 
Военкоматқа барып, өзгертіп 
келіңіз» – деп апама құжаттарды 
қайта тапсырды. Ол кезде екі 
ауданға бір военкомат қызмет 
ететін. Сонымен не керек, апам 
жұмыстан сұранып, көрші ау
данда орналасқан военкоматқа 
жетіп, жағдайды айтады. Во
енком таңғалып, «бұл не де
ген ақымақшылық, не деген 
надандық» деп ренжиді. Деген
мен, «құжаттарда қате жоқ» деп 
қол қойып, мөрін басып апам
ды автобус аялдамасына дейін 
шығарып салады.

Бас дәрігерге қайта келіп 
құжатты көрсетсе, дәрігер 
дегенінен қайтпай тұрып алады. 
Сонда апам:

– Балам, біріншіден, Отан
ды қорғау үшін барлық халық 
бір болып жұмылды.  Жасы 
да, кәрісі де, ұлты пен дінге 
бөлінбей соғысқа аттанды. Сол 
кезде жараланған сарбаздың 
құжаттарын өзге ұлт өкілі жа
зып, ісқағаз жүргізу тілі орыс тілі 
болғандықтан, мұндай қателік 
күнітүні жалғасып жатқан  
сұрапыл соғыс уақытында бо
луы мүмкін. Екіншіден, соғысқа 
аттанғандар олар дың болашақта 
балалары, немерелері жақсы 
өмір сүрсін, өссін, өркенедесін 
деп өз өмірлерін қатерге тігуден 
еш тайынбады. Үшіншіден, ба
лам, орыс тілінде «голень» де
ген сөз бар. Мен өзім орыс тілі 
пәнінің мұғалімімін. Голень мен 
коленоның айырмашылығын 
өзіңізді ертіп, Отан соғысы 
ардагеріне алып барып көрсетіп 
берейін, – деп сөзін аяқтапты.    

Сол күні түс ауа үйге бас 
дәрігер келіп, әкемнің керуетінің 
бас жағына отырып «Кешіріңіз, 
ака! Шайтан жолдан тайдыр
ды. Кешіріңіз балаңызды» деп 
кешірім сұрады. Ертесіне өзі 
келіп Ұлы Отан соғысының 
I топтағы мү гедектігі туралы 
куәлігін табыс тады.

Уақыт деген зымырап өте 
шығады екен. Тошмат аканың 
анасы бізді өз балаларынан 
кем көрмей жүруші еді, бірақ 
мына жалғаннан ол кісі де  өтті. 
Балаларының өскенін, оқып 
азамат болғанын көріп, оларды 
үйлендіріп Тошмат аканың өзі 
де өмірден озды.  

1976 жылы «Есің барда 
еліңді тап» деп әкем өзінің 
туған жері – Қармақшы ауданы
на жеткізуді сұрайды. Көпұлтты 
көшенің тұрғындары, Тошмат 
аканың балалары, туысқандары 
әкемді Қазақстанға шығарып 
салады. «Райпотребобщество» 
мекемесінің ұжымы митинг 
ұйымдастырады. Оған соғыс 
ардагерлері, еңбек ерлері, дос
тары келіп, жылы лебіздерін 
білдіріп, вагонға шығарып сал
ды.

Поезда да Ұлы Отан со
ғысы ардагеріне сыйқұрмет 
көрсетілді. Жосалыға келген
де туғантуыстар күтіп алып, 
қамқорлықтарын көрсетті. Иә, 
әкемнің арманы орындалды. 
Елге келді, балаларын елге қос
ты, туған жерінде 1983 жыл
дың қыркүйек айының 11жұл
дызында жерленді. Менің апам 
Наурызбаева Тұрдыгүл әкем 
өмірден озғанша қасында кү
тушісі, тазалаушысы, бір сөзбен 
айтқанда, адал жары бола біл
ді. Ол кісі 1991 жылдың  та
мыз айының 19жұлдызында 
дү ниеден өтті. Жандары жән
наттық болғай!

Жарқын мейрам – Ұлы 
Же ңіс күніне 75 жыл толды. 
Әкелеріміз қасық қаны қалған
ша күресіп, алып берген бұл 
Ұлы Жеңістің  жемісін  қазір 
ұр пақтары егеменді елде кө ріп 
отыр. Ұрпақтарының әрқай
сысы – әр саланың майталман 
мамандары. 

«Ер есімі – ел есінде» де
мекші, бізге жарқын болашақ, 
бақытты ғұмыр сыйлаған арда
гер атааналарымыздың ерлігі 
ешқашан ұмытылмайды.

Мұхамед САРЫБАЕВ.
Қармақшы ауданы.

ЖЕҢІС – 75

ЖАУЫНГЕР 
ТАҒДЫРЫ

Бала кезімізде Мәтжан әкемізден аяқ жарақатын 
қалай алғанын сұрағанымызда ол кісі айта 
бермейтін. «Соғыс»  деген сөздің өзін естігенде көңілі 
құлазып қоя беретін. Содан әкемізден ол тура-
лы сұрамаушы едік. Соғыстан балдақпен оралған 
жауынгерге жаңа өмірге араласып кетуі де оңай 
болмағаны сөзсіз. Өсе келе түсіндік, әке жүрегі өзі 
көрген зұлмат соғысты ұрпақтары көрмек түгілі, 
атын естімесін деген тілегі екен. Ер жетіп әкемнің 
тілегі бойынша отбасымызбен Қазақстанға 
оралғаннан кейін, әкеме қойған сұрақтарымнан 
жауап ала бастадым. Сонымен тарқатыңқырап айта-
йын. 

Қайсыбір жылы Арал ауданында 
балықшылар слеті өтетін болды. Кіндік 
қаны теңізді мекенде тамып, өзі арман қуып 
Алматыға аттанған бір жігіт балықшының 
баласы екен. Сол слетке арнайы келіп ас 
бермек көрінеді. Бірақ, сонда тігетін киіз 
үй таппай әбден әбігерге түседі. Аймақта 
киіз үй жоқ емес, бар. Бірақ, саусақпен 
санарлық. Алды тозығы жетіп, көнерген. 
Оның жабдықтарын жаңартатын жан жоқ. 
Осылайша әне іздейді, міне іздейді. Қар
мақшыға қарасты Тұрмағамбетте тұ ратын 
Күлпаштай ананың ісмерлігі туралы естіп 
біліпті. Анаумынау емес, сегіз қанатты, 
жасаужабдығы нағыз көненің көзіндей 
киіз үй тігетін Күлпаштай анаға қоңырау 
шалып, өтініш айтқан ғой. Сексеннің 
сеңгіріне шыққан ана көңілін қалдырмай, 
Алатау бөктерінен Қармақшы топырағын 
басам дегенше, тігулі киіз үйін жығып, 
дайын отырады. Міне, Күлпаштай апа сол 
киіз үйімен Қамбаш көлінің жағасына ба
рып, тоғыз күн қызмет көрсетіпті.

– Киіз үй дегеніңіз жаздың аптап 
ыстығында салқын, қара күзде жылы ғой. 
Кезінде бабаларымыз осы үйде тіршілік 
еткен. Ұлтымыздың ұлық өне рі. Қартайды 
ғой, енді қою керек қой дейтін шығар көбі. 
Мен қояр едім, ұлы өнерімізді кейінгі 
ұрпақ жалғаса деймін. Көшпелі қазақтың 
көнермейтін үрдісі бұл. Сондықтан, 
біз жарқын болашаққа жол бастарда 
өткенімізді ұмытпай, жаң ғырта жүруіміз 
керек, – дейді Күлпаштай Қартаңбаева.

Рас, бұрындары әрбір үйдің ауласында 
тігулі тұратын, қазір сарайының төбесінде 
шаңырағы ғана қылтиып тұр. Онда да ай
наланы топан су басса да шаңырағы мен 
бесігін тастамайтын ежелгі салтымыздың 
санада сақталғаны. Бәлки, киіз үйдің 
қиындығынан қашатын шығар, бірақ, ау
ласында жарқырап алты қанат үй тігулі 
тұрса, қандай ғанибет! Күлпаштай ананың 
ауылдан ауыл асып, киіз үйдің киесі мен 
құдіретіне сүй сіндіріп жүргеніне қуанып, 
қуат бере гөр деп күбірлейсің. 

Отыздан енді асқанда тағдыр тезіне 
ұшырап, өмірлік жарынан айырылды. 
Қаппар ағамыз келместің кемесіне мініп, 
қайырылмай кете барғанда апайдың 

қолына қарап тоғыз бала қалды. Өнерді 
кәсіпке айналдырған Күлпаштай ана содан 
бері қолөнерден қол үзген жоқ. Ауылдағы 
балабақшаның меңгерушісі еді, елдегілер 
жарынан айырылған келін шектің мойны
на жұмыстың ауырын артпауды ойлап, 
елді мекендегі қонақүйдің аспазы етіп ау
ыстырады. Қолында қариясы бар үй бол
ды, енесі тоқсанға келіп өмірден озды. Ақ 
батасын беріп, алғысын жаудырып кетті 
деседі  жұрт.

Бір жылдары Батыр ана ауыл орта
лығынан цех ашып, іске епті 5 келін шекпен 
киіз басып, кілем, ши тоқып, ою басты
рып, қыз жасауын да йын даған. «Әжелер 
ансамбліне» же тек шілік етіп, сан мәрте 
сахна төріне шығып өнер де көрсетті. 

– Атабабамыздың бір шеге қақпай
ақ сәулетті де еңселі етіп жасаған баспа
насы киіз үй – тек қазақ халқының емес, 
бүкіл түркі, тіпті оған көршілес елдердің 
тұрақ мекені болған. Әсіресе, Қытай мен 
Моңғолияға кеткен қандастарымыздың 
арасындағы малшы қауым осыбір қар
лығаштың ұясындай жылылық пен 
мейірімге толы баспананы пайдаланып 
жүр. Қалалы жерде киіз үй – мереке
мейрамның, ас пен тойдың көркі. Тамы
рында қазақтың қаны тулаған ұрпақ баба 
мұрасын әлі ұмытқан жоқ, керісінше ша
масы жеткенше қадірлеуге тырысады. 
Бірақ, көп жағдайда киіз үйді қалай тігуді 
білмейді. Оның сырын қастерлеп, мән
мағынасын өзгертпей ұрпаққа жеткізу – 
мақсатым, – дейді ісмер ана.

Бір ерекшелігі, Күлпаштай ана 
көзәйнексіз құрақ құрап, іс тігеді. Отыз 
бес жылдан бері киіз үй тігетін шебердің 
қолынан талай құдайы қонақ қазанжаппайы 
мен құртмайын татты. «Алтын алқа» иесі 
бүгінде ұлын ұяға, қызын қияға қондырып, 
немере мен шөбере сүйіп отыр. Қолындағы 
келіні Мейрамгүлді көріп, қазақтың «келін 
– қайын ененің топырағынан» деген сөзі 
еріксіз ойға оралады. Ән айтады, жүн са
бап, киіз басады, ою ояды. Ауылдағы 
келіндер сайысында «Шебер келін» номи
нациясын иеленген.

Қармақшы ауданы.

ҚАЗЫНА

ӘЖЕСІ 
БАР ҮЙДІҢ 
ӘЛЕМІ БӨЛЕК

Қырықтықты жарқ-жұрқ еткізіп, арасына ылғал 
кірмейтін қойдың қалың жүнін қырыққанды айтсаңшы! 
Белің қайқайып, өзің шалқайып қаласың әп-сәтте. Жүнді 
жинап алып, сабайсың, түтесің. Аяғында сол еңбегің киіз 
боп басылып, текемет боп түрленеді. Бұл ғажайып шақтың 
тәтті дәмін соңғы татқандар – 80-жылдардың төлдері. Иә, 
дәл солай. Одан кейін туғандардың қай-қайсысынан сұрап 
көріңіз, ақ жаулықты әжейдің жанында отырып, штаттан 
тыс көмекшілікпен жүн түтіп пе, сабау сабап па?! Әңгіменің 
әлқиссасы осы. Қазір көп ауылда киіз үй тігетін жан жоқ. 
Тіпті, бүгінгі балалар киіз үйдің жабдықтарын тек суреттен 
ғана көріп жүр. Ал бүгінде ауыл сыртында түйдек-түйдек 
боп қойдың жүні жатыр. Кезінде қат еді, қазір керексіз. 
Сезінсек, таптырмас шикізат. Қайран, әжелердің орны ой-
сырап тұр. Әжесі бар үйдің әлемі бөлек қой...

Дәулет ҚЫРДАН,
«Сыр бойы».Sb

– Өмір бар жерде өлім бар. Адам
ның Алла бұйыртқан дәмтұзы дәл 
осы уақытқа жетіп таусылса, жа
назаға көпшілікті жинамай, уақытты 
созбау керек. Жаназаға имам бара
ды да, марқұмды мәңгілік мекеніне 
жайғастыруды неғұрлым тезірек 
атқаруға шақырады. Адамдарды жи
нап, тамақ беруге болмайтынын ай
тып жатырмыз, – дейді ол. 

Қазіргі уақытта аймақта ме
шіттер жұмысын тоқтатып тұр. 

Тек азан шақырылады. Қайтқан 
адам ның қырқын, жүзін жасамауға 
барынша насихат жұмыстары 
жүргізілуде. Осы уақытқа дейін 
жұртты шақырып қойдым, ұят деп 
үйде  асжиындарды өткізіп жатқан 
тұрғындар болған.  Халық ендіенді 
түсініп, тоқтатып жатыр. 

– Бүгінгідей жағдайда ас бе
ру дұрыс емес. Себебі, шариғатта 
әрбір істеген ама лы  мыздың пайда
сы болу керек делін ген. Сондықтан 

ас беру, қырқын өткізу дегенді 
тоқтату қажет. Жана заның өзі тек  
жақын туыстармен көпке созбай 
шығарылуда. Пайғамбарымыз (с.а.у) 
хадис шәр пінде айтады. Індет, оба 
ауруы шық қанда адамдар осы ауру
мен ауыр маймын деп үйінде отырса, 
онда оған шәһидтің, яғни Алланың 
жолында соғысып өлген адамның 
сауабы беріледі. Қазір дәл сондай 
жағдайға жеттік. Біз оқшаулану, 
үйде отыру арқылы ғана бұл індетті 
жеңеміз,  – деді бас имам.

Жалпы ислам дінінде кейбір ғи
бадаттарды қауіпті жағдайларда 
уақытша тоқтатуға рұқсат береді. 
Мы салы, адамның өміріне, денсау

лығына, малмүлкіне, балашағасы 
мен отбасы мүшелеріне әлдебір за
лал тиетін болса, шариғатымыз оның 
мешітке келіп, бес уақыт намаз
ды жамағатпен оқуын, тіпті, жұма 
намазға қатысуын міндеттемейді. 
Сондықтан індет өршіп тұрған тұста 
әрбір адамның үйде құлшылық 
жасап, «Фәлақ», «Нас» сүрелерін 
оқығаны абзалырақ.

Айта кету керек, «АқмешітСыр
дария» мешіті қысылтаяң шақта 
қайырымдылық шарасымен де ай
налысып, қала тұрғындарына  2 мың 
дана бетперде таратса, әлеуметтік 
жағдайы аз қамтылған отбасыларын 
азықтүлікпен қамтамасыз етуде. 

МЕШІТТЕ ТЕК 
АЗАН ШАҚЫРЫЛУДА

Елімізде төтенше жағдайдың орын алуына байланысты 
мешіттерде жұма намаз тоқтағаны белгілі. Осыған сәйкес, 
ҚМДБ жұма мен бес уақыт намаз оқуға қатысты пәтуа 
да шығарды. Бүгінде ауыр індеттің таралу қаупі жоғары 
болғандықтан, әркім өз үйінде құлшылық етуде. Осы ретте 
аймақтың бас имамы Болатбек қажы Ұласқанұлы қайтқан 
адамның жаназасын шығарып, қырқын, жүзін, жылын 
атқарғанда да адамдарды көп шоғырландырмауға кеңес 
берді.

Мейрамгүл ДАУЫЛБАЙҚЫЗЫ,
«Сыр бойы».Sb

– Сонда оның сауабы қайда 
қалды? – дедім мен. Әлгі жігіт 
ә дегенде менің не айтқанымды 
түсінбей қалды.

– Қанша төлеуім керек? – деді 
сосын.

– Садақа Алла разылығы үшін 
жасалуы керек. Ал, мақтан үшін бол
са, онда ол қабыл емес. Бастығыңа 
сәлем айт, егер газетке жазса, онда 
берген қайырымдылығы қайтпай 
қалады екен де.

Мен жігітке өз әлімше 
садақаның береке кілті екенін ай
тып, түсіндіргендей болдым. 

– Өзім де ұялып келе жатыр едім, 
– деді ол. Содан кейін хабарласқан 
жоқ.

... Ертеде Абдулла бин Мубарак 
деген кісінің елінде қуаңшылық 
болыпты. Жерге дән өспейді, 
шөп шықпайды. Адамдар қанша 
құлшылық қылса да бір тамшы 
жаңбыр жаумайды.

Әхиббә деген бір құл бар еді. 
Абдулла сол құлдың бір үңгірге 
кіргенін көріп, бұл не істегелі жүр 
деп артынан барады. Барса, былай 
деп дұға қылып жатыр екен.

– Ғиззатыңа ант етемін, егер 
бізге жаңбыр жібермесең, басымды 
жерден ешқашан көтермеймін!

Құл сөйтіп сәждедегі басын 
көтермей қояды. Бірақ сәлден кейін
ақ жауын құйып береді. Абдулла 
Әхиббәны танымайтын. Сосын 
оның кім екенін білмек болып ар
тынан ілесіп жүріпті. Ол шаһардағы 
құл сатушының ауласына кіреді, 
құл екені белгілі болады.

– Мен бір құл алғым келеді, – 
дейді Абдулла құл қожайынына 

жолығып. Ол осы елдің бай кісісін 
тани кетеді.

– Сізге мен ең жақсы құлымды 
берейін, – деп сосын құлдарын 
біртіндеп көрсете бастайды. Бірақ 
Абдулла олардың ешқайсысын 
алғысы келмейді. Соңында қожайын 
өзінің ең жаман деп есептейтін 
құлын алып шығады. Бұл бағанағы 
Әхиббә еді.

– Мен осы құлды алайын, – дейді 
Абдулла қуанып.

– Бұл ең нашар құлым еді. 
Аспаннан киіз жауса да ұлтараққа 
жарымайтын жалқау. Мұны 
 жиырма динарға алғанмын, сіз он 
динарға ала беріңіз, – деп қожайын 
құлын арзанға сата салады. Абдул
ла Әхиббәны сатып алған соң бас 
бостандығын беріп, еркіне жібереді.

Дәл осы оқиғаға байланысты 
тілегін Алла қабыл етіп тұрса да, өзін 
құлдықтан құтқаруды сұрамаған, 
өте кішіпейіл құлды азат еткені 
үшін Абдулла бин Мубарактың 
дәрежесі биіктеп, Алланың сүйікті 
құлдарының қатарына қосылғаны 
жайлы хадистерде баян етілген.

Шын ниетпен адамдарға жасаған 
кішкентай жақсылығының сауа
бы құлды азат еткендей дейді діни 
ғұламалар.

Керемет емес пе? Біздің бейбіт
шіл дініміздің шын ниетпен жасалған 
кішкентай ғана жақсылығымызға 
қандай үлкен сауапты парапар 
қылып қойғанын қараңызшы!

Жақсылық жасауға асығайық, 
ағайын.

Әсіресе, ел көңілі алаңдаған осы 
бір шақтағы жылы сөз, жақсы тілек 
те бірбірімізге жасаған жақсы лы
ғымыздан кем түспесе керек. Мұны 
да дініміз айтқан.

ЖАҚСЫЛЫҚ 
ЖАСАУДЫҢ ҚҰНЫ

Біз қызықпыз. Бір жақсылық жасасақ, жар саламыз 
келіп.

Қай жылғы бір оқиға есіме түседі. Жұмыс кабинетіме 
бір жас жігіт келіп, айт күндері өз мекемесінің он адамға 
бес мың теңгеден ақша бергенін, соны газетте көрсету үшін 
бастығы жібергенін айтты.

Дүйсенбек АЯШҰЛЫ,
«Сыр бойы».Sb

– Облыста орман шаруашы
лы ғын дамытуда 22 га жер 
уақытша орман тұқымбақтарында 
жергілікті жерге жерсіндірілген 
қарағаш, үйеңкі, Сыр талы, те
рек, сексеуіл ағаштарының 2 млн
нан аса көшеті гектар өсірілуде. 
Егемендік алған жылдардан бе
рі Арал теңізінің құрғаған ұл та
нының 183 мың гектар жеріне 
орман молықтыру жұмыстары 
жүргізілді. 2018 жылдан бастап 
Оңтүстік Корея Республикасы
мен бірлесіп, «Арал теңізінің 
құр ғап қалған ұлтанында фито
ор манмелиорациялық жұмыстар 
жүргізу» жобасы жүзеге асы
рылуда. Аталған жоба аясында 
Аралдың құрғаған ұлтанының 
10800 гектар жеріне сексеуіл егу 
жұмыстары жүргізілді, – дейді 
облыстық табиғи ресурстар және 

табиғат пайдалануды реттеу бас
қармасының бөлім басшысы Бай
кенже Ахмедов.

Айта кетейік, орман қорының 
санитарлық жағдайын бақылау 
үшін 594,1 мың гектар жерге ор
ман патологиялық зерттеу жұ
мыстары жүргізілді. Өткен жылы 
мемлекеттік қызметтерді көрсету 
бойынша орман және ағаш кесу 
билеті 564 адамға берілді. Оның 
549ы орман билеті болса, 15і 
ағаш кесу үшін берілген. Орман 
өрттерінің алдын алу мақсатында 
9 дана өрт сөндіру автокөлігі мен 
54 тұрақты өрт сөндіруші қызмет 
атқарады. Ал 488 шақырым 
жерге жаңадан өрт жолақтары 
жүргізіліп, 3229 шақырымға ескі 
өрт жолақтары қалпына келтірілді.

«СБ» ақпарат.

ТАБИҒАТ

ОРМАНДЫ АЛҚАП – 
ҚОРҒАНЫҢ

Елдің жалпы аумағының 4,2 проценті – орманды 
алқап. Ұзын саны – 3,1 млн гектар. Әйткенмен, жер 
көлемінен әлемде тоғызыншы орындағы Қазақстан 
үшін бұл өте аз. Табиғат жанашырлары олқылықтың 
орнын толтыру мақсатында аз еңбектеніп жүрген жоқ. 
Өткен жылы 11334 гектарға сексеуіл мен саялы жеміс 
ағаштарын еккен. Оның 6 300 гектары Арал теңізінің 
құрғаған табанында.

 Көктем келісімен тұрғындар 
баубақшасын және ауласын был
тырғы жылдың күзінен қал ған 
шөпшалаңнан, ағаштан түс кен 
жапырақтардан тазарта бас тайды. 
Алайда осы жинаған қоқыс тар
ды ауласына жинап, оны арнайы 
қоқыс төгетін орындарға шы
ғарудың орнына өртеуге тырыса
ды. Бірақ осы өртеген қоқысын 
қараусыз қалдырып, желдің кү
шімен өртенген қоқыстан шыққан 
ұшқындар көрші үйлердің аула
сына жиналған жемшөптердің 
немесе қоралардың үстіне түсіп 
өрттің шығу оқиғалары орын 
алып жатыр. 

Көктемнің алғашқы күнінен 
бастапақ бүгінгі күнге дейін қала 
аумағында қураған шөп және 
қоқыстардың өртенуіне байла
нысты 52 шығыс тіркелді. Бұл 
алдыңғы жылмен салыстырғанда 
18 процентке көбейген. Орын 
ал ған өрт оқиғаларының шама
мен тең жартысы тұрғындардың 
салғырттығынан, яғни өрт қа уіп
сіздік талаптарына немқұ райлы 
қарауынан орын алған. Сон
дықтан да аулаңыздан шыққан 
қоқыстарды қапшықтарға неме
се арнайы темір контейнерлерге 

жинап, қоқыс төгетін алаңдарға 
шығаруларыңыз қажет.  

«Өрт – тілсіз жау» деп бе
кер айт паған. Өрт материалдық 
шығынға ұшыратып ғана 
қоймай, бұдан да үл кен көңіл 
қынжылтарлық жай ларға душар 
етеді. Сондықтан да әрбір аза
мат өрт қауіпсіздік талаптарын 
сақтауы қажет.

Құрметті қала тұрғындары, 
өрт қауіпсіздік ережелерін сақта
ңыз дар!

А.ЖҮСІПНАЗАР,
Қызылорда қалалық 

төтенше жағдайлар 
басқармасының аға инженері,

азаматтық қорғау 
лейтенанты. 

Қоқысты өртеу қауіпті

Облыс әкімдігі мен облыстық мәслихат, «Nur Otan» партиясының облыстық 
филиалы, облыстық Қоғамдық және ардагерлер кеңесі облыстық мәслихат депу
таты Жорабек Ибрагимұлы Нұрымбетовке әкесі 

Ибрагим Нұрымбетұлының 
қайтыс болуына байланысты қайғысына ортақтасып, көңіл айтады.


